
PAPA, MOSMIRËNJOHJA GJENERON DHUNË, 
NJË 'FALEMINDERIT' SJELL PAQE

Përpara lutjes së Engjëllit të Tënzot, Françesku meditoi mbi shëmbëlltyrën e 
vreshtarëve vrasës, për çka flet Ungjilli i kësaj të diele, dhe nënvizoi se nëse njeriu 
beson se nuk ka nevojë për Zotin sepse "i mjafton vetvetja" dhe harron se e mira i vjen 
nga dhurata falas e Zotit, ai mashtron veten "duke menduar se ka më nevojë për 
dashuri apo shpëtim”, por vetëm për të pasur më shumë se të tjerët. Kështu lindin zilia 
dhe pakënaqësia, të cilat çojnë në dhunë

R.SH. / Vatikan

“Mosmirënjohja gjeneron dhunë, na heq 
qetësinë dhe na bën të ndihemi e të flasim duke 
bërtitur, pa paqe, ndërsa një faleminderit e thjeshtë 
mund ta kthejë paqen!”. Kështu tha mes tjerash 
Papa Françesku gjatë lutjes së Engjëllit të Tënzot, 
duke komentuar pjesën e Ungjillit të kësaj së diele 
të 27-të gjatë vitit kishtar nga Mateu (Mt 21, 33-43), 
shëmbëlltyrë ungjillore që flet për “një zotshtëpie 
që kishte mbjellë një vresht, të cilin Ati i Shenjtë e 
quajti "një shëmbëlltyrë dramatike, me një epilog të 
trishtuar”: pronari i vreshtit ua beson vreshtarëve, 
dhe këta të fundit, në kohën e  të vjelave, kur zotëria 
fillimisht dërgon shërbëtorët e tij dhe më pas djalin 
e tij për të mbledhur frytet, i keqtrajtojnë dhe i 
vrasin. “Dhe nga vreshtarë bëhen vrasës”, vëren 
Papa, sipas të cilit “në rrënjë të konflikteve është 
gjithmonë një mosmirënjohje dhe 
lakmia e pangopur”.

“Të pyesim veten atëherë – nxiti Ati i Shenjtë –: 
a e kuptoj se unë kam marrë dhuratën e jetës e të 
fesë, dhe se unë vetë janë një dhuratë e Zotit? A 
besoj se gjithçka fillon me hirin e Zotit? A e kuptoj 
se jam një përfitues pa meritë? A e kuptoj se Zoti me 
do dhe shëlbon falas? Dhe mbi të gjitha, në 
përgjigje të mirënjohjes, a di të them 'faleminderit'? 
Tri fjalët që janë një hir i bashkëjetesës njerëzore: 
faleminderit, me leje, më fal: a di ti them këto tri 
fjalë” në jetën e përditshme. “Janë fjalë të vogla, që 
çdo ditë i presin prej nesh Zoti dhe vëllezërit, tha në 
përfundim Papa.

Sipas Papës Françeskut, “me 
këtë shëmbëlltyrë ungjillore që flet 
për “një zotshtëpie që kishte mbjellë 
një vresht, e kishte thurur me gardh, 
kishte punuar shtrydhësin e rrushit, 
ndërtuar kullën, ua kishte dhënë 
vreshtarëve ta punojnë për gjysmë 
dhe shkoi në vend të huaj”, Jezusi na 
kujton se çfarë ndodh kur njeriu 
mashtron veten kur mendon se 
mund t'ia dalë mbanë vetëm dhe 
harron atë mirënjohje, e harron 
realitetin themelor të jetës: se e mira 
vjen nga hiri i Zotit, nga dhurata e tij 
falas”.

“Kur ne harrojmë këtë, kur e 
harrojmë dhuratën e Zotit - nënvizoi 
Ati i Shenjtë – përfundojmë në një 
gjendje limite të fundit, nuk e 
ndjejmë më gëzimin se jemi të 
dashur dhe të shpëtuar, por me 
trishtimin e iluzionit jemi të bindur 
se nuk kemi nevojë as për dashuri, as 
për shpëtim". "Kur njeriu nuk e lë 
veten të dashurohet, pushtohet, 
madje, bie pre e lakmisë, për të pasur 
diçka më shumë se të tjerët, e kështu 
jeton vetëm nga dëshira për të dalë 

mbi të tjerët”, shtoi Ati i Shenjtë. Për Papën, "nga 
këtu vijnë, pastaj, shumë pakënaqësi dhe akuza, 
shumë keqkuptime, shumë zili; dhe, i shtyrë nga 
inati, njeriu mund të bjerë në vorbullën e dhunës".

TË LIRË PËR TË ZGJEDHUR NËSE DUAN 
TË MIGROJNË APO TË QËNDROJNË

Të dashur vëllezër dhe motra! 

  

«Të lirë për t'u larguar, të lirë për të qëndruar», 

shkruhej në titullin e një nisme solidariteti të 

promovuar disa vite më parë nga Konferenca 

Ipeshkvore Italiane si një përgjigje konkrete ndaj 

sfidave të migrimit bashkëkohor. Dhe nga dëgjimi im 

i vazhdueshëm i Kishave vendore kam qenë në 

gjendje të provoj se garantimi i kësaj lirie përbën një 

shqetësim baritor të përhapur dhe të përbashkët.

«Engjëlli i Zotit iu dëftua në ëndërr Jozefit dhe i tha: 

“Çohu, merre fëmijën dhe t'ëmën e tij e ik në Egjipt. 

Rri atje deri që të them unë, sepse Herodi do ta kërkojë 

fëmijën për ta vrarë”». (Mt 2,13). Ikja e Familjes së 

Shenjtë në Egjipt nuk është rezultat i një zgjedhjeje të 

lirë, sikurse nuk ishin të tilla shumë nga migrimet që 

kanë shënuar historinë e popullit të Izraelit. Migrimi 

do duhej të ishte gjithmonë një zgjedhje e lirë, por në 

fakt, në shumë raste, nuk është ashtu edhe sot e kësaj 

dite. Konfliktet, fatkeqësitë natyrore ose, më thjesht, 

pamundësia për të jetuar një jetë me dinjitet dhe të 

begatë në atdheun përkatës, detyrojnë miliona njerëz 

që të largohen. Që në vitin 2003, Shën Gjon Pali II 

pohonte se «të ndërtosh kushte konkrete për paqe, për 

sa i përket migrantëve dhe refugjatëve, do të thotë të 

marrësh një angazhim serioz për të mbrojtur, para së 

gjithash, të drejtën për të mos emigruar, domethënë 

për të jetuar në paqe dhe me dinjitet në atdheun 

përkatës» (Mesazhi i 90-të për Ditën Botërore të 

Migrantit dhe Refugjatit, 3).

Flukset e sotme migratore janë shprehje e një 

dukurie komplekse dhe të ndërlidhur, kuptimi i së 

cilës kërkon një zbërthim të kujdesshëm të të gjitha 

aspekteve që karakterizojnë fazat e ndryshme të 

përvojës së migrimit, nga nisja te mbërritja, duke 

përfshirë një kthim të mundshëm. Me synimin për të 

kontribuuar në këtë përpjekje për të interpretuar 

realitetin, kam vendosur t'ia kushtoj Mesazhin për 

109-vjetorin e Ditës Botërore të Migrantit dhe 

Refugjatit, lirisë që duhet ta shquajë gjithmonë 

zgjedhjen për të lënë atdheun.

«Morën me vete gjithashtu gjithçka kishin të 

vlefshme, që kishin mbledhur në dheun e Kanaanit. 

Jakobi arriti në Egjipt dhe të gjithë pasardhësit e tij» 

Mesazhi i Atit Shenjt Françeskut
për ditën e 109-të botërore të migrantit dhe refugjatit 2023

«Të gjithë ata që besuan, qëndronin së bashku dhe 

gjithçka kishin të përbashkët. Shitnin pronat dhe 

pasuritë që kishin dhe ua ndanin të gjithëve sipas 

nevojës së secilit». (Vap 2,44-45). Ideali i bashkësisë 

së parë të krishterë duket kaq i largët nga realiteti i 

sotëm! Për ta bërë migrimin një zgjedhje vërtet të lirë, 

duhet të përpiqemi që t'u garantojmë të gjithëve një 

pjesëmarrje të drejtë në të mirën e përbashkët, 

respektimin e të drejtave themelore dhe qasjen në 

zhvillimin integral njerëzor. Vetëm në këtë mënyrë do 

të jetë e mundur që t'u ofrohet të gjithëve mundësia për 

të jetuar me dinjitet dhe për t'u përmbushur 

personalisht dhe si familje. Është e qartë se detyra 

kryesore u përket vendeve të origjinës dhe 

qeveritarëve të tyre, të cilët janë të thirrur për të 

ushtruar një politikë të mirë, transparente, të 

ndershme, largpamëse dhe në shërbim të të gjithëve, 

veçanërisht të më të pambrojturve. Mirëpo, atyre 

duhet t'u krijohen kushte për ta bërë këtë gjë, pa u 

grabitur nga burimet e tyre natyrore dhe njerëzore dhe 

pa ndërhyrje të jashtme që synojnë të favorizojnë 

interesat e disave. Dhe aty ku rrethanat e bëjnë të 

mundur zgjedhjen për të migruar apo për të qëndruar, 

në çdo rast duhet siguruar që kjo zgjedhje të jetë e 

informuar dhe e mirëpeshuar, për të parandaluar që 

shumë burra, gra dhe fëmijë të mos bien viktimë e 

iluzioneve të rrezikshme ose trafikantëve të 

paskrupullt.
 «Në këtë vit jubilar secili prej jush le të kthehet në 

pronën e vet» (Lev 25,13). Kremtimi i jubileut për 
popullin e Izraelit përfaqësonte një akt drejtësie 
kolektive: të gjithë mund të «ktheheshin në gjendjen e 
tyre zanafillore, me shlyerjen e të gjitha borxheve, 

kthimin e tokës dhe mundësinë për ta shijuar sërish 
lirinë që i përket anëtarit të popullit të Hyjit» 
(Katekeza, 10 shkurt 2016). Teksa i afrohemi jubileut 
të 2025-ës, është mirë që ta kujtojmë këtë aspekt të 
kremtimeve jubilare. Nevojitet një përpjekje e 
përbashkët ndërmjet secilit vend dhe bashkësisë 
ndërkombëtare për t'ua siguruar të gjithëve të drejtën 
për të mos qenë të detyruar që të emigrojnë, pra 
mundësinë për të jetuar në paqe dhe me dinjitet në 
tokën e vet. Bëhet fjalë për një të drejtë ende të pa 
kodifikuar, por me rëndësi themelore, garantimi i së 
cilës duhet kuptuar si bashkëpërgjegjësi e të gjitha 
shteteve kundrejt një të mire të përbashkët që shkon 
përtej kufijve kombëtarë. Njëmend, duke qenë se 
burimet botërore nuk janë të pafundme, zhvillimi i 
vendeve ekonomikisht më të varfra varet nga 
kapaciteti i bashkëndarjes që mund të përftohet midis 
të gjitha vendeve. Derisa kjo e drejtë të mos 
garantohet – dhe ky është një rrugëtim i gjatë – do të 
jenë ende të shumtë ata që do të duhet të largohen në 
kërkim të një jete më të mirë.

Udhëtimi sinodal që kemi ndërmarrë si Kishë na bën 

të shohim te njerëzit më të cenueshëm – dhe mes tyre 

shumë migrantë dhe refugjatë – shokë të veçantë 

udhëtimi, për t'u dashur dhe për t'u kujdesur si vëllezër 

e motra. Vetëm duke ecur së bashku do të mund të 

shkojmë larg dhe të arrijmë qëllimin e përbashkët të 

udhëtimit tonë.

«Sepse pata uri e më dhatë të ha, pata etje e më dhatë 

të pi, isha shtegtar e më përbujtët, isha i zhveshur e më 

veshët, i sëmurë e erdhët të më shihni, isha në burg e 

erdhët tek unë». (Mt 25,35-36). Këto fjalë tingëllojnë 

si një paralajmërim i vazhdueshëm për të njohur te 

migranti jo vetëm një vëlla apo motër në vështirësi, 

por vetë Krishtin që troket në derën tonë. Prandaj, 

ndërkohë që punojmë me qëllimin që çdo migrim të 

jetë fryt i një zgjedhjeje të lirë, ne jemi të thirrur për të 

treguar respektin maksimal për dinjitetin e çdo 

migranti; dhe kjo nënkupton shoqërimin dhe 

qeverisjen e flukseve në mënyrën më të mirë të 

mundshme, ndërtimin e urave dhe jo mureve, 

zgjerimin e kanaleve për migrim të sigurt dhe të 

rregullt. Kudo që vendosim për të ndërtuar të ardhmen 

tonë, në vendin ku kemi lindur apo gjetkë, e 

rëndësishme është që aty të jetë gjithmonë një 

komunitet i gatshëm për të mirëpritur, mbrojtur, 

promovuar dhe integruar të gjithë, pa dallim dhe pa 

lënë askënd jashtë.

Papa Françesku

(Zan 46,6). Për shkak të një zie të madhe buke, Jakobi 

dhe e gjithë familja e tij u detyruan të strehohen në 

Egjipt, ku i biri, Jozefi, kishte siguruar mbijetesën e 

tyre. Përndjekjet, luftërat, fenomenet atmosferike dhe 

mjerimi janë ndër shkaqet më të dukshme të 

migrimeve të detyruara bashkëkohore. Migrantët ikin 

nga varfëria, nga frika, nga dëshpërimi. Për të 

eliminuar këto shkaqe dhe për t'i dhënë fund 

migrimeve të detyruara, nevojitet angazhimi i 

përbashkët i të gjithëve, secili sipas përgjegjësisë së 

vet. Një angazhim që fillon duke pyetur veten se çfarë 

mund të bëjmë, por edhe se çfarë duhet të mos bëjmë. 

Ne duhet të bëjmë çmos për të ndaluar garën e 

armatimeve, kolonializmin ekonomik, plaçkitjen e 

burimeve të të tjerëve, shkatërrimin e shtëpisë sonë të 

përbashkët.

SEKSIONI PËRMBYLLËS I
“RENCONTRES MÉDITERRANÉENNES” (“TAKIMEVE MESDHETARE”)

FJALIMI I ATIT TË SHENJTË

“Palais du Pharo” (Marsejë) – E shtunë, më 23 shtator 2023

Qyteti i Marsejës është shumë i lashtë. I 
themeluar nga lundërtarë grekë të ardhur nga Azia e 
Vogël, miti tregon historinë e dashurisë midis një 
marinari mërgimtar/emigrant dhe një princeshe 
vendase. Që nga zanafilla e tij ka pasur një karakter 
të përbërë dhe kozmopolit: mirëpret pasuritë e detit 

dhe u jep një atdhe atyre që nuk e kanë më atë. 
Marseja na thotë se, pavarësisht vështirësive, 
gëzimi është i mundur dhe është vetë burim gëzimi. 
Në hartë, i ndodhur mes Nicës dhe Montpelierit, 
duket gati si një buzëqeshje; dhe më pëlqen ta 
mendoj kështu: Marseja është “buzëqeshja e 
Mesdheut”. Prandaj do të doja t'ju ofroj disa 
mendime rreth tre realiteteve që karakterizojnë 
Marsejën: detin, portin dhe fanarin. Janë tre 
simbole.

1. Deti. Një det popujsh e ka bërë këtë qytet një 
mozaik shprese, me traditën e tij të madhe 
shumëetnike dhe shumëkulturore, të përfaqësuar 
nga më shumë se 60 Konsullata të pranishme në 
territorin e tij. Marseja është një qytet që është 
shumës dhe njëjës, pasi është shumësia e tij, rezultat 
i një takimi me botën, që e bën historinë e tij 
njëjës/të veçantë. Sot dëgjojmë shpesh të përsëritet 
se historia mesdhetare është një përzierje 
konfliktesh midis qytetërimeve, feve dhe vizioneve 
të ndryshme. Nuk duhet t'i injorojmë problemet – 
pasi ka të tilla! – por nuk duhet ta lëmë veten të 
gënjehemi: shkëmbimet mes popujve e kanë bërë 
Mesdheun një djep qytetërimi, një det të tejmbushur 

mike dhe miq të gjithë!

Zoti President i Republikës,

kryetarë të shquar të Bashkive dhe Autoritete, 
që përfaqësoni qytete dhe vende që lagen nga Deti 
Mesdhe,

të dashur vëllezër Ipeshkvij,

Ju përshëndes përzemërsisht, mirënjohës për 
secilin prej jush që pranuat ftesën e Kardinalit 
Aveline për të marrë pjesë në këto takime. 
Faleminderit për punën tuaj dhe për reflektimet e 
vlefshme që keni bashkëndarë me ne të gjithë. Pas 
Barit dhe Firences, rruga drejt shërbimit të popujve 
të Mesdheut ecën përpara: edhe këtu udhëheqësit 
kishtarë dhe civilë janë bashkë jo për të negociuar 
interesa të përbashkëta, por të gjallëruar nga dëshira 
për t'u kujdesur për njeriun; faleminderit që e bëni 
këtë gjë me të rinjtë, që janë e tashmja dhe e ardhmja 
e Kishës dhe e shoqërisë.

me thesare, deri në atë pikë sa, siç ka shkruar një 
historian i madh francez, nuk është “një peizazh i 
vetëm, por janë peizazhe të panumërta. Nuk është 
një det i vetëm, por një varg detesh”; “prej mijëra 
vitesh gjithçka ka rrjedhur drejt tij, duke e bërë atë 
më komplekse dhe duke e pasuruar historinë e tij” 
(F. Braudel, La Méditerranée, Paris 1985, 16). Mare 
nostrum-i (deti ynë) është një hapësirë takimi: mes 
feve abrahamike; mes mendimit grek, latin dhe 
arab; mes shkencës, filozofisë dhe të drejtës, dhe 
mes shumë realiteteve të tjera. Ai çoi nëpër botë 
vlerën e lartë të qenies njerëzore, të pajisur me liri, 
të hapur ndaj të vërtetës dhe nevojtare për shpëtim, 
që e sheh botën si një mrekulli që duhet zbuluar dhe 
një kopsht për t'u banuar, në shenjën e një Zoti, që 
bën besëlidhje me njerëzit.

Pra, prej nga ku duhet t'ia fillojmë për ta 
vendosur paqen? Në brigjet e Detit të Galilesë, 
Jezusi filloi duke u dhënë shpresë të varfërve, duke i 
shpallur ata të lumë: dëgjoi nevojat e tyre, shëroi 
plagët e tyre dhe sidomos u kumtoi atyre lajmin e 
mirë të Mbretërisë. Duhet të fillojmë sërish prej 
andej, nga klithma shpeshherë e heshtur e të 
fundmëve, jo nga të parët e klasës që edhe pse janë 
mirë, ngrenë zërin. T'ia nisim përsëri, Kishë dhe 
bashkësi civile, nga dëgjimi i të varfërve, të cilët 
“përqafohen dhe nuk llogariten” (P. Mazolari, La 
parola ai poveri, Bologna 2016, 39), sepse janë 
fytyra, jo numra. Ndryshimi i ritmit të bashkësive 
tona qëndron në trajtimin e tyre si vëllezër, historitë 
e të cilëve ne i dimë, jo si probleme të bezdisshme, 
duke i larguar tej, duke i çuar në shtëpi; qëndron në 
mirëpritjen e tyre, jo në fshehjen e tyre; në 
integrimin e tyre, jo në dëbimin e tyre; në dhënien e 
dinjitetit. Dhe Marseja, dua ta përsëris, është 
kryeqyteti i integrimit të popujve. Kjo është 
krenaria juaj! Sot deti i bashkëjetesës njerëzore 
është i ndotur nga pasiguria, e cila plagos edhe 
Marsejën e mrekullueshme. Dhe ku ka pasiguri ka 
edhe kriminalitet: ku ka varfëri materiale, 
edukative, pune, kulturore dhe fetare, rruga e mafias 
dhe e trafikut të paligjshëm është e hapur. Nuk 

Një kryetar i madh bashkie shihte te Mesdheu jo 
një çështje konfliktuale, por një përgjigje paqeje, 
madje “fillimin dhe themelin e paqes mes të gjitha 
kombeve të botës” (G. La Pira, Parole a 
conclusione del primo Colloquio Mediterraneo, 6 
tetor 1958). Në fakt, ai tha: «Përgjigjja […] është e 
mundur nëse marrim parasysh thirrjen e përbashkët 
historike dhe si të thuash të përhershme që Provania 
u ka caktuar në të kaluarën, u cakton në të tashmen 
dhe, në njëfarë kuptimi, do t'u caktojë edhe në të 
ardhmen popujve dhe kombeve që jetojnë në brigjet 
e këtij liqeni misterioz të zgjeruar të Tiberiadës, që 
është Mesdheu” (Discorso di apertura del I 
Colloquio Mediterraneo, 3 tetor 1958). Liqeni i 
Tiberiadës, ose Deti i Galilesë, një vend në të cilin, 
në kohën e Krishtit, ishin përqendruar një larmi e 
madhe popujsh, kultesh dhe traditash. Pikërisht 
atje, në “Galilenë pagane” (krh. Mt 4,15), të 
përshkuar nga Udha e detit, u zhvillua pjesa më e 
madhe e jetës publike të Jezusit. Një kontekst 
s h u m ë f o r m ë s h  d h e  p ë r  s h u m ë  a r s y e  i 
paqëndrueshëm qe vendi i kumtimit universal të 
Lumturive, në emër të një Hyji Atë të të gjithëve, i 
cili “bën të lindë dielli i tij mbi të këqij e mbi të mirë 
e të bjerë shi për të drejtë e për të padrejtë” (Mt 
5,45). Ishte gjithashtu ftesa për të zgjeruar kufijtë e 
zemrës, duke kapërcyer barrierat etnike dhe 
kulturore. Ja, pra, përgjigjja që vjen nga Mesdheu: 
ky det i përjetshëm i Galilesë na fton që t'i 
kundërvihemi përçarjes së konflikteve me 
“bashkëjetesën e ndryshimeve” (T. Bello, 
Benedette inquietudini, Milano 2001, 73). Mare 
nostrum-i, në udhëkryqin midis Veriut dhe Jugut, 
midis Lindjes dhe Perëndimit, përqendron sfidat e 
të gjithë botës, siç dëshmojnë “pesë brigjet” e tij, për 
të cilat reflektuat: Afrika e Veriut, Lindja e Afërt, 
Deti i Zi-Egje, Ballkani dhe Evropa Latine. Është 
një pozicion i përparuar sfidash që i prekin të gjithë: 

të mendojmë për atë klimatike, me Mesdheun që 
përfaqëson një pikë të nxehtë ku ndryshimet ndihen 
më shpejt; sa e rëndësishme është mbrotja e faunës 
së pellgut të Mesdheut, arkë thesari biodiversiteti! 
Me pak fjalë, ky det, mjedis që ofron një qasje unike 
ndaj kompleksitetit, është një “pasqyrë e botës” dhe 
mbart brenda vetes një thirrje globale për vëllazëri, 
thirrje unike dhe e vetmja rrugë për t'i parandaluar 
dhe për t'i kapërcyer konfliktet.

Vëllezër dhe motra, në detin e sotëm të 
konflikteve, jemi këtu për të vlerësuar kontributin e 
Mesdheut, që ai të kthehet sërish në një laborator 
paqeje. Sepse kjo është thirrja, të jemi një vend ku 
takohen vende dhe realitete të ndryshme mbi bazën 
e faktit se të gjithë jemi njerëz dhe jo një vend ku 
takohen ideologji që kundërshtojnë njëra-tjetrën. 
Po, Mesdheu nuk shpreh një mendim uniform dhe 
ideologjik, por shumëplanësh dhe i përmbahet 
realitetit; një mendim jetësor, i hapur dhe pajtues: 
një mendim komunitar/bashkësor, kjo është fjala. 
Sa shumë na duhet në situatën aktuale kjo gjë, ku 
nacionalizmat e vjetruar dhe luftarakë duan të 
shkatërrojnë ëndrrën e bashkësisë së kombeve! Por 
– ta mbajmë mend mirë – lufta bëhet me armë, jo me 
paqe, dhe me lakminë për pushtet gjithmonë i 
kthehemi të shkuarës dhe kështu nuk ndërtojmë 
asnjë të ardhme.

mjafton vetëm angazhimi i institucioneve, duhet një 
k ë r c i m  n d ë rg j e g j e j e  p ë r  t ' i  t h ë n ë  “ j o ” 
paligjshmërisë dhe “po” solidaritetit, që nuk është 
një pikë në oqean, por elementi i domosdoshëm për 
të pastruar ujërat e tij. 

Në fakt, e keqja e vërtetë shoqërore nuk është aq 
rritja e problemeve, por ulja e përkujdesit. Sot, kush 
tregohet i afërm me të rinjtë, të cilët janë lënë vetëm, 
pre të lehta të krimit dhe të prostitucionit? Kush 
kujdeset për ta? Kush është pranë njerëzve të 
robëruar nga një punë që duhet t'i bëjë më të lirë? 
Kush kujdeset për familjet e trembura, të frikësuara 
nga e ardhmja dhe nga sjellja në botë e krijesave të 
reja? Kush e dëgjon rënkimin e të moshuarve të 
vetmuar, të cilët në vend që të vlerësohen, parkohen, 
me perspektivën e rreme dinjitoze të një vdekjeje të 
ëmbël, në të vërtetë më të kripur se ujërat e detit? 
Kush mendon për fëmijët e palindur, të refuzuar në 
emër të një të drejte të rreme për përparim, që në 
vend të kësaj është një regres në nevojat e individit? 
Sot kemi tragjedinë e ngatërrimit të fëmijëve me 
qentë. Sekretari im më tha se, duke kaluar nëpër 
Sheshin e Shën Pjetrit, kishte parë disa gra që 
shtynin karroca fëmijësh... por brenda nuk kishte 
fëmijë, kishte qenër! Ky ngatërrim na tregon diçka 
të keqe. Kush shikon me dhembshuri përtej bregut 
të vet për t'i dëgjuar britmat e dhimbjes që ngrihen 
nga Afrika e Veriut dhe nga Lindja e Mesme? Sa 
njerëz jetojnë në dhunë dhe vuajnë situata 
padrejtësie e përndjekjeje! Mendoj për shumë të 
krishterë, shpesh të detyruar t'i lënë tokat e tyre ose 
të jetojnë aty pa ua njohur të drejtat e tyre, pa gëzuar 
një shtetësi të plotë. Ju lutem, të angazhohemi që ata 
që janë pjesë e shoqërisë të bëhen qytetarë të plotë të 
saj. Dhe pastaj vjen një klithmë dhimbjeje që jehon 

më së shumti dhe që po e shndërron mare nostrum-
in (detin tonë) në mare mortuum (det të vdekur), 
Mesdheun nga djep të qytetërimit në varrin e 
dinjitetit. Klithmës së mbytur të vëllezërve 
emigrantë dhe të motrave emigrante dua t'i kushtoj 
vëmendje duke reflektuar mbi imazhin e dytë që na 
ofron Marseja, atë të portit të saj.

2. Porti i Marsejës ka qenë prej shekujsh një 
derë e hapur drejt detit, Francës dhe Evropës. Prej 
këtu shumë janë larguar për të gjetur punë dhe të 
ardhme jashtë vendit dhe prej këtu shumë kanë 
kaluar derën e kontinentit me valixhe plot shpresë. 
Marseja ka një port të madh dhe është një derë e 
madhe, e cila nuk mund të mbyllet. Megjithatë, 
porte të ndryshme të Mesdheut janë mbyllur. Dhe 
dy fjalë kanë tingëlluar, duke nxitur frikën e 
njerëzve: “pushtim” dhe “emergjencë”. Dhe portet 
mbyllen. Por ata që rrezikojnë jetën në det nuk 
pushtojnë, kërkojnë mikpritje, kërkojnë jetë. Përsa i 
përket emergjencës, fenomeni migrues nuk është aq 
një emergjencë e përkohshme, gjithmonë i mirë për 
përhapjen e një propagande alarmuese, por një fakt i 
kohës sonë, një proces që përfshin tre kontinente 
rreth Mesdheut dhe që duhet të qeveriset me 
largpamësi të mençur: me një përgjegjësi evropiane 
të aftë për t'u bërë ballë vështirësive objektive. Po 
shikoj, këtu, në hartë, portet e privilegjuara për 
emigrantët: Qipro, Greqi, Maltë, Itali dhe Spanjë... 
Bien mbi Detin Mesdhe dhe presin emigrantë. Mare 
nostrum-i kërkon drejtësi, me brigjet e tij që nga 
njëra anë janë plot pasuri, konsumizëm dhe 
shkapërderdhje, ndërsa nga ana tjetër varfëri dhe 
pasiguri. Edhe këtu Mesdheu pasqyron botën, me 

Historia na thërret të bëjmë një kërcim 
ndërgjegjeje për të parandaluar mbytjen e 
qytetërimit. E ardhmja, në fakt, nuk do të jetë te 
mbyllja, që është një rikthim në të kaluarën, një 
kthesë në rrugën e historisë. Kundër plagës së 
tmerrshme të shfrytëzimit të qenieve njerëzore, 
zgjidhja nuk është refuzimi, por sigurimi, sipas 
mundësive të secilit individ, i një numri të madh 
hyrjesh të ligjshme dhe të rregullta, të qëndrueshme 
falë pritjes së drejtë nga ana e kontinentit evropian, 
në kuadër të një bashkëpunimi me vendet e 
origjinës. Të thuash “mjaft” do të thotë të mbyllësh 
sytë; tentativa e sotme “shpëto veten” nesër do të 
kthehet në një tragjedi, kur brezat e ardhshëm do të 
na falënderojnë nëse kemi mundur të krijojmë 
kushtet për një integrim thelbësor, ndërsa ata do të 
na fajësojnë nëse kemi favorizuar vetëm asimilimet 
sterile. Integrimi, qoftë edhe i emigrantëve, është i 
lodhshëm, por largpamës: përgatit të ardhmen që, 
deshëm apo jo, do të jetë bashkë apo nuk do të jetë; 
asimilimi, i cili nuk merr parasysh dallimet dhe 
mbetet i ngurtë në paradigmat e veta, bën që të 
sundojë ideja mbi realitetin dhe komprometon të 
ardhmen, duke rritur largësitë dhe duke shkaktuar 
getizimin, gjë që shkakton ndizjen e armiqësisë dhe 
të intolerancës. Kemi nevojë për vëllazëri si për 
bukën që hamë. E njëjta fjalë “vëlla”, në prejardhjen 
e saj indo-evropiane, zbulon një rrënjë të lidhur me 
ushqyerjen dhe ushqimin. Do ta mbështesim veten 
tonë vetëm duke i ushqyer më të dobëtit me shpresë, 
duke i mikpritur si vëllezër. “Mos harroni 
mikpritjen” (Heb 13,2), na thotë Shkrimi i shenjtë. 
Dhe në Besëlidhjen e Vjetër përsëritet: e veja, jetimi 
dhe i huaji. Tri detyrat e bamirësisë: ta ndihmosh 
vejushën, ta ndihmosh jetimin dhe ta ndihmosh të 
huajin, emigrantin.

Në këtë drejtim, porti i Marsejës është 
gjithashtu një “derë feje”. Sipas traditës, këtu 
zbritën Shenjtërit Marta, Maria e Lazri dhe mbollën 
Ungjillin në këto toka. Feja vjen nga deti, siç na e 
kujton tradita marsejeze e bekimit të qirave me 
procesion detar. Lazri, në Ungjill, është miku i 
Jezusit, por është edhe emri i protagonistit të njërës 
prej shëmbëlltyrave të tij shumë aktuale, që na hap 

Kishte pak kohë që kishte përfunduar Koncili II 
i Vatikanit dhe Shën Pali VI, në Enciklikën 
Populorum Progressio, shkroi: «Popujt e uritur sot 
pyesin në mënyrë dramatike njerëzit e kamur. Kisha 
tronditet nga kjo klithmë ankthi dhe e thërret 
çdonjërin t'i përgjigjet me dashuri vëllait të vet” (nr. 
3). Papa Montini renditi “tri detyra” për kombet më 
të zhvilluara, “të rrënjosura në vëllazërinë njerëzore 
dhe të mbinatyrshme”: “detyra e solidaritetit, 
domethënë ndihma që kombet e pasura duhet t'u 
japin Vendeve në rrugën e zhvillimit; detyra e 
drejtësisë sociale, pra rregullimi i marrëdhënieve 
tregtare mes popujve të fortë dhe të dobët; detyra 
universale e bamirësisë, domethënë promovimi i 
një bote më njerëzore për të gjithë, të një bote ku të 
gjithë kanë diçka për të dhënë e për të marrë, pa bërë 
të mundur që përparimi i disave të pengojë 
zhvillimin e të tjerëve” (nr. 44). Në dritën e Ungjillit 
dhe të këtyre konsideratave, Pali VI, në vitin 1967, 
theksoi “detyrën e mikpritjes”, për të cilën, 
shkruante, “nuk do të insistojmë kurrë aq sa duhet” 
(nr. 67). Për këtë gjë, pesëmbëdhjetë vjet më parë, 
kishte inkurajuar Piu XII, duke shkruar se “Familja 
e Nazaretit në mërgim, Jezusi, Maria dhe Jozefi 
emigrantë në Egjipt […] janë modeli, shembulli dhe 
mbështetja e të gjithë emigrantëve dhe e shtegtarëve 
të çdo epoke dhe të çdo vendi, të të gjithë 
refugjatëve të çdo gjendjeje, të cilët, të shtyrë nga 
përndjekja apo nevoja, e gjejnë veten të detyruar të 
braktisin atdheun e tyre, të afërmit e tyre të dashur, 
[...] dhe të shkojnë në një tokë të huaj” (Kushtetuta 
Apostol ike  Exsul  Famil ia  de  shpir tëror 
emigrantium cura, 1 gusht 1952). 

Jugun që i drejtohet Veriut, me shumë Vende në 
r r u g ë n  e  z h v i l l i m i t ,  t ë  g o d i t u r a  n g a 
paqëndrueshmëria,  regjimet,  luftërat dhe 
shkretëtirëzimi, që shikojnë vendet e pasura, në një 
botë të globalizuar ku të gjithë jemi të lidhur me 
njëri-tjetrin, por hendeqet nuk kanë qenë kurrë kaq 
të thella. Megjithatë, vitet e fundit kjo situatë nuk 
është një risi dhe ky Papë nga ana tjetër e botës nuk 
është i pari që ndjen urgjencë dhe shqetësim për këtë 
situatë. Kisha ka folur për të me dhimbje për më 
shumë se pesëdhjetë vjet me radhë. 

Sigurisht, vështirësitë në mikpritjen e njerëzve 
janë të qarta për të gjithë. Emigrantët duhet të 
mikpriten, të mbrohen ose të shoqërohen, të 
promovohen dhe të integrohen. Nëse nuk arrijmë 
deri në fund, emigranti përfundon në orbitën e 
shoqërisë. I mikpritur, i shoqëruar, i promovuar dhe 
i integruar: ky është stili. Është e vërtetë që nuk 
është e lehtë ta kesh këtë stil apo të integrosh njerëz 
që vijnë në mënyrë të papritur, por kriteri kryesor 

nuk mund të jetë ruajtja e mirëqenies, por ruajtja e 
dinjitetit njerëzor. Ata që strehohen tek ne nuk 
duhen parë si barrë: nëse i konsiderojmë vëllezër, do 
të na duken mbi të gjitha si dhurata. Nesër do të 
festojmë Ditën Botërore të Emigrantëve dhe të 
Refugjatëve. Ta lëmë veten të prekemi nga historia e 
shumë vëllezërve tanë në vështirësi, të cilët kanë të 
drejtë edhe të emigrojnë edhe të mos emigrojnë, dhe 
të mos tregohemi indiferentë ndaj tyre. 

sytë ndaj pabarazisë që gërryen vëllazërinë dhe na 
flet për predikimin e Zotit për të varfrit. E pra, ne të 
krishterët, që besojmë në Hyjin bërë njeri, në 
Njeriun e vetëm dhe të paimitueshëm që në brigjet e 
Mesdheut e quajti veten rruga, e vërteta dhe jeta 
(krh. Gjn 14,6), nuk mund të pranojmë që shtigjet e 
takimit të jenë të mbyllura. Mos t'i mbyllim rrugët e 
takimit, ju lutem! Nuk mund të pranojmë që e 
vërteta e zotit para të mbizotërojë mbi dinjitetin e 
njeriut, që jeta të kthehet në vdekje! Kisha, duke 
rrëfyer se Hyji në Jezu Krishtin “është bashkuar në 

njëfarë mënyre me çdo njeri” (Gaudium et spes, 22), 
beson, me Shën Gjon Palin II, se rruga e tij është 
njeriu (krh. Letra Enciklike Redemptor hominis, 
14). Ai e adhuron Hyjin dhe u shërben më të 
brishtëve, që janë thesaret e tij. Ta adhurosh Hyjin 
dhe t'i shërbesh të afërmit, kjo është ajo që ka 
rëndësi: jo rëndësia shoqërore apo numrat e shumtë, 
por besnikëria ndaj Zotit dhe ndaj njeriut! 

Kjo është dëshmia e krishterë dhe shumë herë 
është edhe heroike; mendoj për shembull për Shën 
Sharl de Fokonë, “vëllain universal”, për martirët e 
Algjerisë, por edhe për shumë punëtorë të 
bamirësisë sot. Në këtë stil jete shkandullisht 
ungjillor, Kisha gjen portin e sigurt për t'u ankoruar 
dhe nga ku të niset përsëri për të krijuar lidhjet me 
njerëzit e çdo populli, duke kërkuar kudo gjurmë të 

Shpirtit dhe duke ofruar atë që ka marrë me anë të 
hirit. Ky është realiteti më i pastër i Kishës, kjo – 
shkruante Bernanos-i – është “Kisha e shenjtërve”, 
duke shtuar se “krejt ky aparat i madh urtie, force, 
disipline elastike, salltaneti dhe madhështisë, nuk 
ë s h t ë  a s g j ë  n ë  v e t v e t e ,  n ë s e  d a s h u r i a 
hyjnore/bamirësia nuk e gjallëron atë” (Jeanne 
relapse et sainte, Paris 1994, 74). Më pëlqen të 
lartësoj këtë mendjemprehtësi franceze, këtë gjeni 
besimtar dhe krijues, i cili i pohoi këto të vërteta 
përmes një morie gjestesh dhe shkrimesh. Shën 

Cezareu i Arlesit pohoi: “Nëse keni dashuri hyjnore, 
keni Hyjin; dhe nëse keni Hyjin, çfarë ju mungon?” 
(Sermo 22,2). Paskali pohonte  se “objekti i vetëm i 
Shkrimit të shenjtë është dashuria hyjnore” 
(Pensieri, nr. 301) dhe se “e vërteta jashtë dashurisë 
hyjnore nuk është Hyj, por është shëmbëlltyrë e tij 
dhe një idhull që nuk duhet dashur, as adhuruar” 
(Pensieri, nr. 767). Dhe Shën Gjon Kasiani, i cili 
vdiq këtu, shkroi se “çdo gjë, edhe ajo që 
konsiderohet e dobishme dhe e nevojshme, vlen më 
pak se ajo e mirë që është paqja dhe dashuria 
hyjnore” (Conferenze spirituali XVI,6). 

Prandaj është bukur që të krishterët të mos jenë 
të dytët në këtë dashuri hyjnore/bamirësi; dhe se 
Ungjilli i dashurisë është magna carta e baritores. 
Nuk jemi të thirrur që të pendohemi për kohët e 

Faleminderit shumë!

3. Dhe tani jemi te imazhi i fundit, ai i fanarit. 
Ai ndriçon detin dhe tregon portin. Cilat rrugë 
ndriçuese mund ta orientojnë drejtimin e Kishave 
në Mesdhe? Duke menduar për detin, i cili lidh 
shumë bashkësi të ndryshme besimtarësh, besoj se 
mund të reflektojmë për rrugëtime më sinergjike, 
ndoshta duke vlerësuar edhe mundësinë e një 
Konference kishtare të Mesdheut, siç tha Kardinali 
[Aveline], me qëllim që të krijojë mundësi të 
mëtejshme shkëmbimi dhe t'i japë rajonit një 
përfaqësim më të madh kishtar. Edhe duke menduar 
për portin dhe për çështjen e migrimit, mund të jetë 
fitimprurëse të punohet për një kujdes baritor 
specifik edhe më të lidhur, në mënyrë që Dioqezat 
më të ekspozuara ndaj migrimit të sigurojnë një 
ndihmë më të mirë shpirtërore dhe njerëzore për 
motrat dhe vëllezërit në nevojë.

kaluara ose të ripërkufizojmë rëndësinë tonë 
kishtare, jemi të thirrur që të dëshmojmë: jo ta 
qëndisim Ungjillin me fjalë, por ta veshim atë me 
mish; jo të masim vizibilitetin/dukshmërinë tonë, 
por ta shpenzojmë veten falas, duke besuar se 
“masa e Jezusit është dashuria pa masë” (Homelia, 
23 shkurt 2020). Shën Pali, Apostulli i paganëve që 
kaloi një pjesë të mirë të jetës së tij në rrugët e 
Mesdheut, nga njëri port në tjetrin, mësonte se për të 
përmbushur ligjin e Krishtit është e nevojshme që të 
mbartim barrët e njëri-tjetrit (krh. Gal 6,2). Të 
dashur vëllezër Ipeshkvij, të mos i rëndojmë 
njerëzit, por t'ua lehtësojmë përpjekjet e tyre në 
emër të Ungjillit të mëshirës, për t'ia shpërndarë me 
gëzim lehtësimin e Jezusit një njerëzimi të lodhur e 
të plagosur. Kisha nuk duhet të jetë një recetë, Kisha 
duhet të jetë një port shprese për të dëshpëruarit. 
Zgjerojeni zemrën tuaj, ju lutem! Kisha duhet të jetë 
një port pushimi, ku personat ndihen të inkurajuar 
për t'i grahur në të thellë në jetën e tyre me forcën e 
pakrahasueshme të gëzimit të Krishtit. Kisha nuk 
duhet të jetë një doganë. Të kujtojmë fjalët e Zotit: 
të gjithë, të gjithë, të gjithë janë të ftuar.

Fanari, në këtë godinë prestigjioze që mban 
emrin e tij, më bën të mendoj sidomos për të rinjtë: 
ata janë drita që tregon rrugën e të ardhmes. Marseja 
është një qytet i madh universitar, selia e katër 
kampuseve; nga rreth 35.000 studentë që i ndjekin 
ato, 5.000 janë të huaj. Nga ku të fillojmë t'i thurim 
marrëdhëniet mes kulturave, nëse jo nga 
universiteti? Atje të rinjtë nuk magjepsen nga 
joshjet e pushtetit, por nga ëndrra për të ndërtuar të 
ardhmen. Universitetet mesdhetare janë laboratorë 
ëndrrash dhe kantiere të së ardhmes, ku të rinjtë 
piqen duke u takuar, duke u njohur dhe duke zbuluar 
kultura e kontekste të afërta dhe të ndryshme në të 

njëjtën kohë. Në këtë mënyrë thyhen paragjykimet, 
shë rohen  p lagë t  dhe  shmange t  r e to r ika 
fondamentaliste. Kini kujdes nga predikimi i shumë 
fondamentalizmave që janë në modë sot! Të rinjtë e 
formuar mirë dhe të orientuar drejt vëllazërisë do të 
jenë në gjendje të hapin dyer të papritura dialogu. 
Nëse duam që ata t'i përkushtohen Ungjillit dhe 
shërbimit të lartë të politikës, duhet para së gjithash 
që ne të jemi të besueshëm: ta harrojmë veten, të 
jemi të lirë nga vetëreferencimi, të jemi të 
përkushtuar për të mos e kursyer veten për të tjerët. 
Por sfida parësore e edukimit ka të bëjë me çdo 
moshë formative: që fëmijë, “duke u përzier” me të 
tjerët, mund të kapërcehen shumë pengesa dhe 
paragjykime, duke zhvilluar identitetin vetjak në 
kontekstin e një pasurimi të ndërsjellë. Kisha mund 
të kontribuojë fare mirë në këtë gjë, duke vënë në 
shërbim rrjetet e saj të formimit dhe duke gjallëruar 
një “krijimtari të vëllazërimit”.

Vëllezër dhe motra, sfida është edhe ajo e një 
teologjie mesdhetare – teologjia duhet të jetë e 
rrënjosur në jetë; nuk funksionon një teologji 
laboratori – e cila duhet të zhvillojë një mendim që i 
përmbahet realitetit, që është “shtëpia” e njeriut, 
dhe jo vetëm të dhënave teknike, realitet ky që është 
i aftë për t'i bashkuar brezat duke lidhur kujtesën me 
të ardhmen dhe për të promovuar me origjinalitet 
ecjen ekumenike mes të krishterët dhe dialogun mes 
besimtarëve të feve të ndryshme. Është bukur të 
futemi në një kërkim filozofik dhe teologjik, i cili, 
duke u mbështetur  në burimet kulturore 
mesdhetare, i rikthen njeriut shpresën, mister lirie 
që ka nevojë për Zotin dhe tjetrin për t'i dhënë 
kuptim ekzistencës së tij. Dhe është gjithashtu e 
nevojshme që të reflektojmë mbi misterin e Hyjit, të 
cilin askush nuk mund të pretendojë se e zotëron, 
dhe që në fakt duhet të hiqet nga çdo përdorim i 
dhunshëm dhe instrumental, të vetëdijshëm se 
rrëfimi i madhështisë së tij presupozon te ne 
përulësinë e kërkuesve.

Të dashur vëllezër dhe motra, jam i lumtur që 
jam këtu në Marsejë! Një herë zoti President më ftoi 
ta vizitoja Francën dhe më tha kështu: “Është e 
rëndësishme të vish në Marsejë!”. Dhe e bëra. 
Faleminderit që më dëgjuat me durim dhe për 
angazhimin tuaj. Ecni përpara, guximtarë! Qofshi 
një det të mirash, për t'i bërë ballë varfërive të sotme 
me një sinergji solidariteti; qofshi një port 
mikpritës, për të përqafuar ata që kërkojnë një të 
ardhme më të mirë; qofshi një faner paqeje, për të 
përshkuar, përmes kulturës së takimit, humnerat e 
errëta të dhunës dhe të luftës. 

DUHET TA RITMOJMË JETËN ME RITMET E KRIJIMIT 

Mesazhi i shenjtërisë së tij Papa Françesku
për ditën botërore të lutjes për kujdesin ndaj krijimit!

Romë, 1 shtator 2023

“Të rrjedhin e drejta dhe drejtësia” është tema 
e sivjetme e Kohës ekumenike të Krijimit, 
frymëzuar nga fjalët e profetit Amos: “Më mirë të 
rrjedhë si uji e drejta, si lumi që s'shtret drejtësia” 
(Am 5, 24).

Ky imazh shprehës i Amosit na tregon atë që 
Hyji dëshiron. Hyji dëshiron që të mbretërojë 
drejtësia, e cila është po aq thelbësore për jetën 
tonë si bij të bërë sipas shëmbëlltyrës së Hyjit sa 
është edhe uji për mbijetesën tonë fizike. Kjo 
drejtësi duhet të shfaqet aty ku duhet, jo të fshihet 
shumë thellë apo të zhduket si uji që avullon, 
përpara se të na e shuajë etjen. Hyji dëshiron që të 
gjithë të përpiqen të jenë të drejtë në çdo situatë, të 
përpiqen gjithmonë të jetojnë sipas ligjeve të tij 
dhe kështu të bëjnë të mundur që jeta të lulëzojë në 
plotësi. Kur kërkojmë para së gjithash mbretërinë 
e Hyjit (krh. Mt 6,33), duke mbajtur një 
marrëdhënie të drejtë me Hyjin, njerëzimin dhe 
natyrën, atëherë drejtësia dhe paqja mund të 
rrjedhin, si një rrjedhë e pashtershme uji të pastër, 
duke ushqyer njerëzimin dhe të gjitha krijesat.

Të dashur vëllezër dhe motra!

Në këtë Kohë të Krijimit, të ndalemi në këto 
rrahje zemre: tonën, atë të nënave dhe të gjysheve 
tona, rrahjet e zemrës së krijimit dhe të zemrës së 
Hyjit. Sot ato nuk janë në harmoni, nuk rrahin 
bashkë në drejtësi e në paqe. Shumë njerëz 
pengohen që të pinë në këtë lumë të fuqishëm. 
Prandaj, ta dëgjojmë thirrjen për të qëndruar me 
viktimat e padrejtësisë mjedisore dhe klimatike 
dhe për t'i dhënë fund kësaj lufte të pakuptimtë 
kundër krijimit.

Efektet e kësaj lufte i shohim në shumë lumenj 
që po thahen. “Shkretëtirat e jashtme po 
shumohen në botë, sepse shkretëtirat e brendshme 
janë bërë kaq të gjera”, ka thënë dikur Benedikti 
XVI. Konsumizmi grabitqar, i ushqyer nga zemra 
egoiste, po prish ciklin e ujit të planetit. Përdorimi 
i shfrenuar i lëndëve djegëse fosile dhe 
shpy l lëz imi  po  k r i jo jnë  n jë  ngr i t j e  t ë 
temperaturave dhe po shkaktojnë thatësira të 
rënda. Mungesa e frikshme e ujit po prek gjithnjë e 

Në korrik 2022, në një ditë të bukur vere, 
meditova mbi këto tema gjatë shtegtimit tim në 
brigjet e liqenit të Shën Anës në provincën e 
Albertës (Kanada). Ai liqen ka qenë dhe është një 
vend shtegtimi për shumë breza indigjenësh. Siç 
thashë me atë rast, shoqëruar nga zhurma e 

daulleve: “Sa zemra kanë ardhur këtu plot dëshirë 
e gulçuese, të rënduara nga barrat e jetës dhe në 
këto ujëra kanë gjetur ngushëllimin dhe forcën për 
të ecur përpara! Edhe këtu, i zhytur në krijim, ka 
një tjetër rrahje zemre që mund ta dëgjojmë, rrahja 
e zemrës amënore e tokës. Dhe ashtu si rrahjet e 
zemrës së foshnjave, që në barkun e nënës, janë në 
harmoni me zemrën e nënave të tyre, ashtu edhe 
kur rritemi si qenie njerëzore, duhet ta ritmojmë 
jetën me ritmet e krijimit që na jep jetë”.

Grupi ndërqeveritar i Kombeve të Bashkuara 
për Ndryshimet Klimatike (IPCC) pohon se një 
veprim urgjent për klimën mund të na sigurojë që 
të mos e humbasim rastin për të krijuar një botë më 
të qëndrueshme dhe më të drejtë. Mund, duhet, të 
shmangim që të ndodhin pasojat më të këqija. “Ka 
shumë për të bërë!” (po aty, 180), nëse, si shumë 
rrëke dhe përrenj, në fund së bashku derdhemi në 
një lumë të fuqishëm për të ujitur jetën e planetit 
tonë të bukur dhe të familjes sonë njerëzore për 
brezat që do të vijnë. T'i bashkojmë duart dhe të 
bëjmë hapa të guximshëm, me qëllim që drejtësia 
dhe paqja të rrjedhin nëpër botë.

Së pari, të kontribuojmë në këtë lumë të 
fuqishëm duke shndërruar zemrat tona. Është 
thelbësore nëse duam që të fillojmë çfarëdo 
shndërrimi tjetër. Është “kthimi ekologjik”, që na 
nxiti të bëjmë Shën Gjon Pali II: ripërtëritja e 
marrëdhënies sonë me krijimin, që të mos e 
konsiderojmë më si objekt për ta shfrytëzuar, por 
përkundrazi, ta ruajmë si dhuratë të shenjtë nga 

Krijuesi. Pastaj, të bëhemi të vetëdijshëm se një 
qasje e përgjithshme kërkon praktikimin e 
respektit ekologjik në katër rrugë: ndaj Hyjit, ndaj 
njerëzve të sotëm dhe të nesërm, ndaj krejt natyrës 
dhe ndaj vetvetes.

Në lidhje me rrugën e parë, Benedikti XVI 
identifikoi një nevojë urgjente për të kuptuar se 
Krijimi dhe Shëlbimi janë të pandashëm: 
“Shëlbuesi është Krijuesi dhe nëse nuk e 
kumtojmë Hyjin në madhështinë e tij të plotë - si 
Krijues dhe si Shëlbues - zhvlerësojmë edhe 
Shëlbimin”. Krijimi i  referohet aktit  të 
mistershëm dhe madhështor të Hyjit për të krijuar 
këtë planet madhështor dhe të bukur dhe këtë 
gjithësi nga asgjëja, si dhe rezultatit të këtij 
veprimi, ende në zhvillim e sipër, që e përjetojmë 
si një dhuratë të pashtershme. Gjatë liturgjisë dhe 
lutjes personale në “katedralen e madhe të 
krijimit”, të kujtojmë Artistin e Madh që krijon 
kaq shumë bukuri dhe të reflektojmë mbi misterin 
e zgjedhjes dashurore për të krijuar kozmosin.

Së dyti, të kontribuojmë në rrjedhën e këtij 
lumi të fuqishëm duke shndërruar stilet tona të 
jetesës. Duke u nisur nga admirimi mirënjohës i 
Krijuesit dhe i krijimit, të pendohemi për “mëkatet 
tona ekologjike”, siç paralajmëron vëllai im, 
Patriarku Ekumenik Bartolomeu. Këto mëkate 
dëmtojnë botën natyrore, si dhe vëllezërit dhe 
motrat tona. Me ndihmën e hirit të Hyjit, të 
përdorim stile jetese me më pak mbeturina dhe me 
më pak konsum të padobishëm, veçanërisht aty ku 
proceset e prodhimit janë toksike dhe të 
paqëndrueshme. Të përpiqemi që të jemi sa më të 
vëmendshëm ndaj zakoneve dhe zgjedhjeve tona 
ekonomike, në mënyrë që të gjithë të jenë mirë: të 
ngjashmit tanë, kudo që të jenë, si dhe fëmijët e 
fëmijëve tanë. Të bashkëpunojmë në krijimin e 
vazhdueshëm të Hyjit nëpërmjet zgjedhjeve 
pozitive: duke përdorur në mënyrën më të 
moderuar të mundshme të burimeve, duke 

më shumë shtëpitë tona, nga bashkësitë e vogla 
rurale deri te qytetet e mëdha. Po ashtu, industritë 
grabitqare po shterojnë dhe po ndotin burimet tona 
të ujit të pijshëm me praktika ekstreme si thyerja 
hidraulike për nxjerrjen e naftës dhe të gazit, 
projektet e pakontrolluara mega-nxjerrëse dhe 
rritja intensive e kafshëve. “Vëlla uji”, siç e quan 
Shën Françesku, grabitet dhe shndërrohet në 
“mall që i nënshtrohet ligjeve të tregut” (Enciklika 
Ti qofsh lëvduar, 30).

Si mund të kontribuojmë në lumin e fuqishëm 
të drejtësisë dhe të paqes në këtë Kohë të Krijimit? 
Çfarë mund të bëjmë, veçanërisht si Kisha të 
krishtera, për ta shëruar shtëpinë tonë të 
përbashkët në mënyrë që ajo të mbushet sërish me 
jetë? Duhet të vendosim t'i shndërrojmë zemrat 
tona, stilet tona të jetesës dhe politikat publike që 
drejtojnë shoqëritë tona.

Në korrik 2022, në Kanada, kujtova Detin e 
Galilesë ku Jezusi shëroi dhe ngushëlloi kaq 
shumë njerëz dhe ku shpalli “një revolucion 
dashurie”. Mësova se liqeni Shën Ana është 
gjithashtu një vend shërimi, ngushëllimi dhe 
dashurie, një vend që “na kujton se vëllazëria 
është e vërtetë nëse bashkon të largëtit, se mesazhi 
i njësisë që Qielli dërgon në tokë nuk u frikësohet 
dallimeve dhe na fton në bashkim, në bashkim të 
dallimeve, për t'u nisur së bashku, sepse të gjithë - 
të gjithë! - jemi shtegtarë në ecje”.

praktikuar thjeshtësinë e gëzueshme, duke 
asgjësuar dhe duke ricikluar mbeturinat, si dhe 
duke përdorur produkte dhe shërbime gjithnjë e 
më të disponueshme, që janë ekologjikisht dhe 
shoqërisht të përgjegjshme.

Në fund, me qëllim që lumi i fuqishëm të 
vazhdojë të rrjedhë, duhet t'i shndërrojmë politikat 
publike, që drejtojnë shoqëritë tona dhe 
formësojnë jetën e të rinjve të sotëm dhe të 
nesërm. Politika ekonomike që favorizojnë për 
pak vetë pasuri skandaloze dhe për shumë vetë 
kushte të degraduara dekretojnë fundin e paqes 
dhe të drejtësisë. Është e qartë se kombet më të 
pasura kanë akumuluar një “borxh ekologjik” (Ti 
qofsh lëvduar, 51). Udhëheqësit botërorë që 
marrin pjesë në samitin COP28, të planifikuar për 

30 nëntor deri më 12 dhjetor të këtij viti në Dubai, 
duhet ta dëgjojnë shkencën dhe të fillojnë një 
tranzicion të shpejtë dhe të drejtë për t'i dhënë fund 
epokës së karburanteve fosile. Sipas angazhimeve 
të Marrëveshjes së Parisit për të frenuar rrezikun e 
ngrohjes globale, nuk ka kuptim të lejohet 
eksplorimi dhe zgjerimi i vazhdueshëm i 
infrastrukturës së karburanteve fosile. Të ngremë 
zërin për ta ndalur këtë padrejtësi ndaj të varfërve 
dhe fëmijëve tanë, që do të vuajnë ndikimet më të 
këqija të ndryshimeve klimatike. U bëj thirrje të 
gjithë njerëzve vullnetmirë, që të veprojnë sipas 
këtyre udhëzimeve për shoqërinë dhe natyrën.

Një tjetër perspektivë paralele është specifike 
e angazhimit të Kishës katolike për sinodalitetin. 
Këtë vit, mbyllja e Kohës së Krijimit, më 4 tetor, 
festa e Shën Françeskut, do të përkojë me hapjen e 
Sinodit mbi Sinodalitetin. Ashtu si lumenjtë që 
ushqehen nga një mijë rrëke të vogla dhe përrenj 
më të mëdhenj, procesi sinodal që filloi në tetor 
2021 i fton të gjithë përbërësit, në nivel personal 
dhe bashkësior, të bashkohen në një lumë 
madhështor reflektimi dhe ripërtëritjeje. Krejt 

populli i Hyjit mirëpritet në një udhëtim përfshirës 
dialogu dhe kthimi sinodal.

Në të njëjtën mënyrë, si një pellg lumi me 
shumë degë të mëdha dhe të vogla, Kisha është një 
bashkësi e Kishave të panumërta lokale, 
bashkësive fetare dhe shoqatave që ujiten nga i 
njëjti ujë. Çdo burim shton kontributin e tij unik 
dhe të pazëvendësueshëm, derisa të derdhen të 
gjithë në oqeanin e paanë të dashurisë së 
mëshirshme të Hyjit. Ashtu si një lumë është 
burim jete për mjedisin që e rrethon, ashtu edhe 
Kisha jonë sinodale duhet të jetë burim jete për 
shtëpinë e përbashkët dhe për të gjithë ata që aty 
jetojnë. Dhe ashtu si një lumë u jep jetë të gjitha 
llojeve të kafshëve dhe të bimëve, ashtu edhe një 
Kishë sinodale duhet të japë jetë duke mbjellë 

drejtësi dhe paqe në çdo vend që arrin.

Në këtë Kohë të Krijimit, si ndjekës të Krishtit 
në ecjen tonë të përbashkët sinodale, të jetojmë, të 
punojmë dhe të lutemi, që shtëpia jonë e 
përbashkët të mbushet sërish me jetë. Shpirti 
Shenjt qëndroftë ende mbi ujëra dhe na udhëheqtë 
në “ripërtëritjen e fytyrës së dheut” (krh. Ps 
104,30).

Romë, 
Shën Gjoni në Lateran, 

më 13 maj 2023

PO, E DUAM NËNËN TONË QIELLORE!

Predikimi për festën e “Zojës së Shkodrës”
Mons. Angelo Massafra

Shkodër, 16 tetor 2023

Të mos mendojmë vetëm për mungesën e paqes 
së jashtme. Duhet të marrim parasysh dhe të njohim 
shumë mungesa të paqes së brendshme. Nuk bëhet 
fjalë vetëm për një “paqe shoqërore”, që duhet 
kërkuar, por edhe për një paqe personale, ajo që 
gjendet në një zemër të pajtuar para së gjithash me 
vetveten, pastaj me Zotin, me të tjerët dhe me 
krijimin.

Po, sepse e duam Nënën tonë qiellore, e cila edhe 
pse në të gjithë botën thirret si “Nëna e Këshillit të 
Mirë”, ne nuk do të reshtim kurrë së thirruri si “Zoja 
e Shkodrës”.

Të shikojmë përreth nesh, vëllezër e motra! Sa 
gjëra të këqija ka në botë! Sa mungon Hyji! Sa 
shumë luftëra shkaktojnë viktima të pafajshme! 
…ndonjëherë pikërisht në emër të Hyjit (dhe Hyji 
nuk ka fare lidhje me luftën). Maria nuk pushon 

duke na thënë: “Bëni çfarë ju thotë ai”, ashtu si 
shërbëtorët e Ungjillit në dasmën në Kanë të 
Galilesë. Vetëm në urtinë e Krishtit do të gjejmë 
urtinë tonë; vetëm në Të, paqja jonë, do të gjejmë 
paqe.

Kur, duke pranuar ftesën e Marisë, ta kemi 
vendosur Krishtin në qendër të ekzistencës sonë, 
atëherë do të shijojmë frytet e kësaj pranie. Cilat 
janë këto fryte? Duhet të jemi shumë të kujdesshëm 
që të e mos ngatërrojmë fenë tonë në Krishtin me 
një akt magjik: nuk bëhet fjalë për t'i parë vuajtjet të 
zhduken nga jeta jonë (për fat të keq ajo do të jetë 
g j i thmonë  a ty,  sepse  ësh të  n jë  p jesë  e 
pashmangshme e ekzistencës sonë!),  por 
përkundrazi të dimë të lundrojmë në këtë jetë me 
guxim, angazhim bujar dhe besim.

Kur, duke pranuar ftesën e Marisë, t'i kemi 
dhënë përparësi Krishtit, atëherë mund të 
shpresojmë për një shoqëri më njerëzore dhe më të 
drejtë, ku e mira e përbashkët të jetë përpara të 
mirës personale; ku dashuria bëhet i vetmi ligj që 
qeveris dhe drejton zgjedhjet politike, sociale dhe 
ekonomike; ku të varfrit dhe të fundmit e shoqërisë 
bëhen kriteri për të shoshitur nivelin e mirëqenies 
së një populli (dhe jo e kundërta... siç ndodh sot!); 
ku kujdesi për “shtëpinë e përbashkët” pushon së 
qeni një slogan për t'u bërë diçka normale.

Edhe një herë Zoti na jep hirin ta kremtojmë 
festën e Zojës së Shkodrës. Një festë që, ndryshe 
nga ajo e datës 26 prill, kur e kujtojmë si Pajtore të 
krejt Shqipërisë, dëshiron të jetë ekskluzivisht 
shkodrane, pothuajse “intime”, që përkëdhel atë 
xhelozi të shëndetshme, tipike për ata që duan dhe 
që e duan për vete objektin e dashurisë.

Sa gjunjë përkulen çdo ditë përpara këtij altari 
ku Ajo, duke parë nga froni i saj, e kthen shikimin 
nga bijtë e vet dhe u tregon të gjithëve Birin, 
“Këshilltarin e admirueshëm” për të cilin na foli 
leximi i parë që sapo dëgjuam. Dhe Isaia profet 
vazhdon duke thënë për këtë Bir se ai është “Hyj i 
fuqishëm, Atë përgjithmonë, Princ i Paqes”.

Maria na tregon se jeta e vërtetë e të krishterit ka 
të bëjë me faktin se sheh te Jezu Krishti urtinë e 
vërtetë, që na nevojitet për ekzistencën tonë të 
përditshme; si Hyj i vërtetë që qeveris dhe sundon 
botën me fuqinë e tij; si Atë i vërtetë një gjë e vetme 
me Atin e tij të gjithëpushtetshëm; si paqe e vërtetë, 
Shalomi biblik që nuk është mungesë lufte, por 
prani e Hyjit, pa të cilin as nuk mund të ekzistonim 
dhe pa të cilin mund të ketë vetëm të keqe.

Foli përsëri për ne Birit 
tënd të lumë, si atë ditë në 
Kanë  të  Gal i lesë  dhe 
paraqitja nevojat tona. Nga 
ana jonë të premtojmë se 
“do të bëjmë çfarëdo që të 
na thotë”. Amen. 

Kur, duke pranuar ftesën e Marisë, do t'i kemi 
kthyer Krishtit vendin që i takon, do të kemi një 
Kishë të aftë për “bashkim” (domethënë: një 
vëllazëri që bazohet në atësinë e Hyjit); të aftë për 
“pjesëmarrje” (domethënë: të gjithë ndihen 
bashkëpërgjegjës për jetën dhe misionin e Kishës); 
të aftë për “mision” (domethënë: të gjithë ndihen të 
thirrur dhe të dërguar nga Krishti në mënyrë të 
barabartë për kumtimin e bërë me dëshminë e jetës 
dhe të fjalës). Vetëm kështu mund të thuhet se 
Sinodi që po përjetojmë është real dhe jo thjesht një 
“ngjarje kishtare” nga e cila do të mbetet vetëm një 
dokument përfundimtar dhe asgjë tjetër. 

Jemi në muajin misionar gjatë të cilit çdo person 
i pagëzuar është i thirrur të 
rishqyrtojë thirrjen e vet të 
pagëzimit. Ndoshta nuk 
reflektojmë aq sa duhet, por 
ditën e Pagëzimit tonë prifti 
na ka prekur veshët e buzët 
dhe ka shqiptuar këto fjalë: 
“Zoti  Jezus që bëri  të 
shurdhërit të dëgjojnë dhe 
memecët të flasin, ju dhëntë 
të dëgjosh shpejt fjalën e tij 
dhe të dëshmosh fenë tënde, 
për lavd dhe lavdi të Hyjit 
Atë”. Ja, ky është misioni 
ynë: të dëgjojmë Fjalën e 
Krishtit, ta bëjmë atë të 
digjet në zemrat tona siç 
ndodhi  me  nxënës i t  e 

Emausit (siç ka thënë Papa në Mesazhin e tij për 
Ditën Botërore të Misionit të këtij viti); dhe si 
nxënësit e Emausit, edhe ne të jemi “këmbë në 
udhëtim” të drejtuar nga kumtimi “për t'i ftuar të 
gjithë të ecin së bashku në udhën e paqes dhe të 
shpëtimit, që Hyji në Krishtin i ka dhënë 
njerëzimit”.

O Mari, Zoja jonë e Shkodrës, të njohim si 
Nënën tonë dhe si Nënën e Këshillit të Mirë, Jezus, 
“Këshilltari i admirueshëm”.

Ti je Mbretëresha e Paqes dhe Nëna e "Princit të 
Paqes": të drejtohemi ty për të kërkuar paqe për 
botën tonë të tronditur nga tmerret e luftës dhe paqe 
për ndërgjegjet tona të shtypura nga pasiguria 

sociale e kohës sonë.
O Nënë e Kishës dhe 

Mbretëreshë e Misioneve, 
dëgjoji lutjet tona për 
kohën e Sinodit, në mënyrë 
që bashkësi të  tona të 
krishtera të zgjohen ndaj 
angazhimit për bashkim, 
bashkëpërgjegjësi  dhe 
shpirt misionar.

Moter Marjeta Gjoka 
Punëtore e Vogel e Zemrave të Shenjta

NË KRISHTIN E VËRTETA E GJITHË NJERËZIMIT

“Hyji është një i vetëm, një i vetëm është edhe Ndërmjetësi midis Hyjit e njerëzve:
Njeriu - Jezu Krishtiˮ, (1Tim 2, 5).

Takimi i njeriut me personin e Jezu Krishtit 
tregon rezultate shumë pozitive dhe domethënëse. 
Nga ky takim, i jetuar në hirin e besimit dhe i 
ndërmjetësuar nga Fjala, nga sakramentet, nga 
dëshmia e bashkësisë së krishterë, nga takimi me 
tjetrin në histori dhe nga vetë kushtet e njerëzimit të 
tij, njeriu mëson të vërtetën e qenies së tij (aspekti 
ontologjik) dhe të veprimit të tij të lirë në histori 
(aspekti etik). 

Teksti që cituam mëson qartë 
se parimi i antropologjisë është 
Krishti, zbuluesi i Atit i cili ia 
shfaq plotësisht njeriun njeriut 
dhe ia bën të njohur madhështin e 
thirrjes së tij.

Jezu Krishti është shëmbëllesa e Hyjit të 
papashëm (krh. Kol 1,15). Ai është njeriu i 
përsosur, i cili u riktheu bijve të Adamit 
ngjashmërinë me Hyjin, e cila tashmë ishte 
deformuar në fillim për shkak të mëkatit. Meqenëse 
natyra njerëzore u supozua në të pa u asgjësuar, 
pikërisht për këtë arsye u ngrit edhe tek ne në një 
dinjitet sublim. Me mishërim Biri i Hyjit u bashkua 
në një mënyrë të caktuar me çdo njeri. Punoi me 
duar njeriu, mendoi me mendje njerëzore, veproi 
me vullnet njerëzor, donte me zemër njerëzore. I 
lindur nga Virgjëra Mari, ai u bë me të vërtetë njëri 
prej nesh, i ngjashëm me ne në çdo gjë, përveç 
mëkatit (krh. N. CIOLA, Një antropologji e përkulur 
kristologjikisht: rileximi i Gaudium et Spes 50 vite 

Me fjalë të tjera, në Zotin Jezus 
plani i Hyjit për njeriun zbulohet 
në të gjithë realitetin dhe plotësinë 
e tij. Njeriu Adami, shëmbëlltyra e 
Hyjit si figurë e Krishtit, arrin të 
njohë atë që Hyji ka dashur 
gjithmonë për të dhe për botën e tij 
dhe për këtë arsye arrin të njohë 
dinjitetin e tij të veçantë si krijesë, 
në raport me Birin. Nga këtu 
kuptojmë se kriteri i interpretimit 
të njeriut nuk është një doktrinë, 
një filozofi por një person dhe ky 
është Jezu Krishti që është kriteri 
autentik i së vërtetës së njeriut, të 

paktën sipas dëgjesës së besimtarit. 

Përsa i përket aspektit ontologjik, takimi i njeriut 
me Krishtin i jep atij mundësinë që të kuptojë veten 
në thellësi të qenies së tij dhe të arrijë në të vërtetën 
e tij si njeri. Nuk është rastësi që një nga deklaratat 
më të njohura të Koncilit të II të Vatikanit që 
shprehet duke thënë, vetëm në misterin e Fjalës së 
mishëruar misteri i njeriut gjen dritë të vërtetë. 
Adami në fakt, njeriu i parë ishte 
një figurë e njeriut të ardhshëm, 
pra e Krishtit Zot. Krishti i cili 
është Adami i ri, pikërisht duke 
zbuluar misterin e Atit dhe 
dashur inë  e  t i j ,  i a  zbu lon 
plotësisht njeriun njeriut dhe ia 
bën të njohur thirrjen e tij shumë të 
lartë (krh. Koncili II i Vatikanit, 
Gaudium et Spes, nr. 22). 

  Në këtë kuptim, njeriu arrin në të vërtetën e 
vetvetes dhe zbulon se kjo e vërtetë është e 
kuptueshme vetëm sipas kuptimit të dhuratës (të 
qenit një krijesë si dhuratë e Hyjit në Krishtin dhe 
në forcën e Shpirtit Shenjtë), një dhuratë që e 
strukturon atë jo vetëm në identitetin e tij, por edhe 
në dallimin e tij me Krijuesin dhe që e përfshin atë, 
për këtë arsye dhe përtej kësaj, në një komplot 
bashkimi në të cilin «ne» jemi figura konkrete e 
qenies, e të menduarit dhe të jetuarit në raport me 
Hyjin me të tjerët dhe me tërë krijimin (P. Coda, 
Atyre që e pranuan u dha zotësinë të bëhen bijtë e 
Hyjit, Gjn 1, 12, PATH 17[2018 ̸ 1], 92-93). 

 Për sa i përket aspektit etik, takimi i njeriut me 
Krishtin i jep të kuptuarit se kush duhet të jetë, ai që 
duhet të bëhet me ekzistencën e tij, në mënyrë që 
ajo që ai përjeton t'i përgjigjet qenies së tij 
personale, përgjegjësisë së tij të lirë. Ekzistenca 
njerëzore-hyjnore e Jezu Krishtit, në fakt, përbën 
normen themelore të veprimit të çdo njeriu që 
beson në Zotin Një-Trini, prandaj është i njëjti 
Shpirt i Hyjit që i thërret njerëzit të jetojnë sipas një 
udhe që përputhet me jetën e Birit. Kjo është një 
rrugë e lirë e përgjegjshme për njeriun, e cila shkon 
drejt së mirës sipas rendit të dinjitetit të tij personal 
si bijë në Birin. E mira në këtë rast, është ajo që e 
cilëson qenien e njeriut dhe prandaj është e 
rëndësishme për t'u bërë një person i plotë në raport 
me planin e Hyjit (A. Ndreca, Liria si fati i njeriut 
në driten e Gaudium et Spes, në J. Ilunga Muya (ed) 
Koncili Vtikanit II dhe misioni, trashigimi dhe sfida 
40 vjet më vonë, Milano 1998). Gaudium et spes 
shprehet në mënyrë shumë të përshtatshme, njeriu 
mund të kthehet drejt së mirës vetëm në liri, atë liri 
për të cilën bashkëkohësit tanë kujdesen aq shumë 
dhe që ata e kërkojnë me zjarr e me të drejtë. 
Megjithatë, shpesh e kultivojnë në mënyrë të 
gabuar mundësin për të bërë çdo gjë që dëshirojn, 
mjafton që i pëlqen qoftë ajo edhe e keqe. Liria e 
vërtetë është shenja më e lartë e imazhit hyjnor te 
njeriu. Në fakt, Hyji deshi ta lërë njeriun në 
mëshirën e vullnetit të tij, që ai të kërkojë në mënyrë 
spontane Krijuesin e tij dhe të arrijë lirisht, duke iu 
përmbajtur atij në përsosmërinë e plotë dhe të 
bekuar. Prandaj dinjiteti i njeriut kërkon që ai të 
veprojë sipas zgjedhjeve të vetëdijshme dhe të lira, 
domethënë i nxitur nga bindjet personale, dhe jo 
nga një impuls i verbër i brendshëm ose thjesht nga 
detyrimi i jashtëm. Por njeriu e fiton këtë dinjitet 
kur çlirohet nga çdo robëri e ndjenjave, ai synon 
drejt përfundimit të tij me një zgjedhje të lirë të së 
mirës dhe siguron vetë mjetet e duhura dhe me 
iniciativën e tij të zellshme. Liria e njeriut, e cila 

është plagosur nga mëkati, vetëm me ndihmën e 
hirit të Hyjit mundet të jetë plotësisht autentike 
(krh. Koncili II i Vatikanit, Gaudium et Spes, nr.17). 
Tani veprimi edukativ i bashkësisë, i cili vazhdon 
sipas rregullit të metabolizmit të asaj që ka 
shkaktuar te njeriu takimin me Jezu Krishtin, duhet 
të çojë në pjekurinë e atij procesi të personalizimit 
të të gjithë besimtarëve në Krishtin dhe në Shpirtin 
e Zotit, që do t'i çojë në shpëtimin eskatologjik. Ky 
është një shoqërim edukativ i përhershëm, aktiv 
dhe pasiv që bashkësia duhet ta zbatojë në vetëdijen 
e të qenit në Krishtin, në një farë mënyre 
sakramentin, domethënë shenjën dhe instrumentin 
e bashkimit intim me Hyjin dhe unitetin me të gjithë 
njerëzit (krh. Koncili II i Vatikanit, Lumen Gentium 
nr.1). Konkretisht për t'i dëshmuar njeriut se besimi 
në Krishtin i jep atij mundësinë për të qenë një 
krijesë e re e destinuar për një jetë të plotë, për të 
kuptuar njëri-tjetrin dhe për të jetuar në përputhje 
me të dhe në raport me të. Kjo rrugë në fakt, 
përkthen kuptimin më autentik të njeriut si person, 
si person birnor dhe vëllazëror. Nuk është rastësi që 
Papa Françesku sugjeron njohjen e vëllazërisë «si 
një fakt bazë antropologjik, nga i cili shartohen të 
gjitha gramatikat kryesore dhe pozitive, por edhe 
dialogu, krahasimi dhe në përgjithësi format e 
ndryshme të reciprocitetit» (Kompakti global për 
edukimin, Instrumentum laboris 3). Njeriu që 
beson në Krishtin, me fjalë të tjera, falë edhe 
veprimit edukativ të bashkësisë, në forcën e Shpirtit 
të jetës dhe të dashurisë, realizon thirrjen e tij, dhe 
statutin e tij personal sipas regjistrit të vëllazërisë. 
Fjalët  e  Papa Françeskut janë shumë të 
përshtatshme në këtë rast. Një qenie njerëzore është 
krijuar në atë mënyrë që ai të mos e kuptojë veten, të 
mos zhvillohet dhe të mos gjejë plotësinë e tij 
«përveçse nëpërmjet një dhurimi të sinqertë të 
vetvetes». Po ashtu ai nuk mund ta njohë plotësisht 
të vërtetën e tij, përveçse në takimin me të tjerët. 
Unë nuk komunikoj efektivisht me veten, përveç në 
masën që komunikoj me të tjerët. Kjo do të thotë se 
askush nuk mund ta përjetojë vlerën e jetës pa 
fytyra konkrete ndaj dashurisë. Këtu qëndron një 
sekret i ekzistencës autentike njerëzore, sepse jeta 
ekziston aty ku ka lidhje, bashkim, vëllazëri dhe 
është një jetë më e fortë se vdekja kur ajo ndërtohet 
mbi marrëdhënie të vërteta dhe lidhje besnikërie. 
Përkundrazi nuk ka jetë ku njeriu pretendon se i 
përket vetëm vetes dhe jeton si ishull, në këto 
qëndrime mbizotëron vdekja (krh. Papa Fraçesku, 
Vëllezër të gjithë). 

më vonë,  Roma 2012 ).

 Edukimi i njeriut brenda horizontit të 
antropologjisë së krishterë, nuk do të thotë asgjë më 
shumë se ta bësh atë një qenie që e njeh dhe e 

Në horizontin e besimit, njeriu është i krishteri i 
shartuar në Krishtin dhe merr pjesë totalisht në fatin 
e tij nga fillimi deri në fund. Në ngjarjen e tij të 
Pashkëve në fakt, Jezu Krishti parafytyron të 
ardhmen e njerëzimit dhe të gjithë historisë, dhe kjo 
është arsyeja pse ai është kuptimi i gjithçkaje dhe 
destinacioni përfundimtar i çdo ngjarjeje njerëzore. 
Për ata që besojnë, horizonti i së ardhmes nuk ka 

alternativë tjetër veç atij të përmbushjes 
përfundimtare dhe absolute të njerëzimit të tyre, 
historisë së tyre dhe botës së tyre në Krishtin. Ata 
shpresojnë për një kohë që vjen me ardhjen e 
Krishtit. Një e ardhme e ngjashme me të. Ose më 
mire një e ardhme që merr pjesë në të tijën kur ai 
erdhi, bashkimi i Hyjit me njerëzit mori një formë 
që nuk mund të kapërcehej më. Në një masë të tillë 
që do të ishte e kotë të kërkohej diku tjetër për 
figurën ose formën ose përcaktimin e premtimit 
hyjnor (krh. H. Bourgeois, Shpresa tani e gjithmon, 
Brescia 1987). Edukimi i njerëzimit brenda 
horizontit të antropologjisë së krishterë është 
sigurisht një edukim në besim, por është gjithashtu 
një edukim në shpresë dhe për rrjedhojë në 
shikimin e së ardhmes në lidhje me Pashkët e Jezu 
Krishtit. Në një kontekst kulturor dhe ekzistencial 

mirëpret Jezusin si fatin e tij, si ai që i kërkon të 
jetojë në një marrëdhënie dashurie me Të, me 
vëllezërit e tij dhe me atë që e rrethon (bota si 
përbërëse e të qenit personal) sipas paradigmës së 
tij të jetës (krh. G. Ancona, Njeriu. Shënime 
minimale të antropologjisë, Brescia 2022). Jezusi 
në fakt, në gjendjen e tij tokësore si Biri i Atit, 
shfaqet si njeriu që e përmbush ekzistencën e tij në 
një mënyrë unike dhe të përsosur, ai është imazhi i 
vërtetë i Zotit dhe i njeriut dhe kjo është arsyeja pse 
jeta e tij historike manifeston ndjenjën më autentike 
dhe më të plotësuar të çdo dëshire njerëzore, 
ndjenjën e lumturisë, qëllimin e një jete të 
suksesshme (shpëtimi). Prandaj njeriu që beson dhe 
zgjedh në liri, të marrë formën e Krishtit vendos të 
ndjekë një rrugë që synon në mënyrë të vendosur 
plotësinë e personit të tij, të njerëzimit të tij. Ndër të 
tjera, të jetosh sipas besimit nuk do të thotë të 
heqësh dorë nga ajo që është njerëzore në çdo 
individ. Në të vërtetë, besimi në Jezu Krishtin e 
forcon njeriun, domethënë të besosh do të thotë të 
supozosh gjithçka për njerëzimin, për historinë, për 
botën. Fati i plotësisë që besimi në Krishtin u 
premton njerëzve përfshin në mënyrë të 
pashmangshme ekzistencën e gjallë në të gjitha 
mundësitë e saj dhe në lirinë e plotë, punën, afektet, 
projektet, dashurinë, kohë të lirë, pushim dhe 
gjithashtu disfata. Në çdo përvojë njerëzore, drita e 
besimit ndriçon dhe lartëson atë që është autentike 
dhe konstruktive për të mirën e individit dhe të 
njerëzimit në tërësi. Nga ana tjetër, drita e besimit 
demaskon negativin, jep forcë për të kapërcyer 
pengesat, për t'iu kundërvënë të keqes në të gjitha 
format e saj që destabilizojnë njeriun, shndërron 
kuptimin e shumë dhimbjeve dhe ankthit, u jep 
formë lidhjeve dhe shenjtëron dashurinë, ofron 
shpresë për të ardhmen. Nga këtu kuptojmë që 
edukimi i njerëzimit brenda horizontit të besimit të 
krishterë do të thotë të angazhohemi për ta bërë çdo 
njeri një person të realizuar, të realizuar në të gjitha 
potencialet e tij dhe në të gjitha specifikat e tij 
antropologjike. Njeriu autentik është i krishterë dhe 
anasjelltas.

 Në Jezu Krishtin shpëtimi  dhe shpresa e çdo 
njeriu 

si ky që jetojmë sot - në të cilin njeriu duket se vuan 
me shpresë. Kërkesa që i bëhet komunitetit të 
krishterë është pikërisht ajo e ofrimit të shtigjeve të 
shpresës që edukojnë mbarë njerëzimin. Më 
konkretisht, një komunitet i krishterë mëson 
shpresën kur në mënyrë të kuptueshme dhe të 
besueshme shpall Zotin si atë që i fton njerëzit të 
shpresojnë, që ofron veten si arsye shprese dhe që e 
realizon shpresën. Në eksperiencen e Jezusit, 
shpresa e vërtetë që plotëson dëshirat më të larta të 
çdo njeriu është tashmë e dukshme në histori, 
fitorja mbi të keqen dhe vdekjen, dhe jetën e 
përmbushur në të gjitha dimensionet e saj. Nga ky 
këndvështrim, njerëzit e perceptojnë shpresën si një 
dhuratë që çliron, që kualifikon ekzistencën që e 
bën njeriun revolucionar. Shpresa që është 
themeluar në Krishtin, domethënë, relativizon 
pretendimet absolutizuese të atyre që pretendojnë 
se ideologjizojnë realitetin dhe pozitivisht 
përfshihet në kontestimin revolucionar të asaj që 
tashmë është planifikuar sipas logjikës së pushtetit 
dhe shtypjes. Njeriu që shpreson te Krishti dhe me 
Krishtin, me fjalë të tjera vlerëson lirshëm çdo 
përvojë historike, duke mirëpritur pozitiven që 
është prezente në segmente të ndryshme të 
ekzistencës dhe duke luftuar të keqen që fshihet 
shpesh jo vetëm në ngjarje por edhe në 
përditshmërinë e thjeshtë. Të edukosh me shpresë 
do të thotë gjithashtu ta çosh njeriun të kuptojë 
vlerën dhe kuptimin e historisë, të angazhimit 
shoqëror e politik dhe, në këtë logjikë, të arrijë 
lidhjen e nevojshme midis shpresës njerëzore dhe 
shpresës së krishterë. Kjo do të thotë se shpresa e 
krishterë nuk duhet të hyjë në konkurrencë me 
shpresat e njerëzve jo të krishterë. Ata që 
shpresojnë në mënyrë të krishterë duhet të 
perceptojnë pozitivitetin e shpresave të ndryshme 
njerëzore dhe t'i krahasojnë ato dhe t'i bëjnë të 
dialogojnë, në mënyrë që t'i japin një kuptim 
autentik ekzistencës së secilit dhe të marrin pjesë 

me të tjerët në ndërtimin e projekteve njerëzore 
kuptimplota. Shpresa gjeneron kështu veprim të 
virtytshëm që përfshin ata që kujdesen për fatin e 
njerëzimit, historisë dhe mbarë botës, provokon 
qëndrime që e transformojnë ekzistencën për mirë 
dhe gjithmonë hap perspektiva të reja të rritjes 
njerëzore. 

Të edukosh me shpresë më në fund, do të thotë të 
ndihmosh për të kuptuar se jeta e krishterë është një 
rrugë e rregulluar nga Pashkët e Jezu Krishtit, i cili 
është arsyeja e parë dhe e fundit e shpresës dhe 
kriteri i veprimit të besimit. Në këtë kuptim, 
horizonti i shpresës autentike perceptohet 
gjithmonë në shenjën e kryqit dhe të ringjalljes. Jeta 
e krishterë, me fjalë të tjera, nuk është një shëtitje e 
thjeshtë në botë, por një ekzistencë e shënuar 
gjithmonë nga kufijtë, nga vuajtjet, nga vdekja dhe 
megjithatë jeta e krishterë, në sajë të ringjalljes së 
Jezusit nga të vdekurit e anashkalon përtej 
mposhtjen e asaj që është dhimbja dhe vdekja. Të 
edukosh me shpresë, do të thotë të na ndihmojë të 
futemi thellë në dinamizmin e misterit të Pashkëve 
për të jetuar sipas logjikës ekzistenciale që rrjedh 
prej tij. Besimtarët në Krishtin, janë njerëz të 
Pashkëve dhe jetën e tyre e mban gjallë shpresa dhe 
vigjilenca, në funksion të përmbushjes së 
Mbretërisë së Hyjit. Është dhurata e Shpirtit 
Shenjtë që i bën besimtarët në Krishtin njerëz që 
rrinë vigjilentë, që u jep formë dëshmitarëve të 
vërtetë të shpresës të cilët gjallërojnë pritjen 
përfundimtare të Hyjit në një mënyrë krijuese në 
vazhdën e të gjithë krijimit. Fjalët e J. Moltmann 
janë shumë domethënëse në këtë drejtim, në pritje 
vigjilente dhe aktive ne bëhemi të vetëdijshëm për 
të ardhmen e Zotit dhe kjo e ardhme bëhet 
fuqimisht efektive në të tashmen tonë. Të dish të 
presësh do të thotë gjithashtu të mos përshtatesh me 
kushtet e kësaj bote të karakterizuar nga padrejtësia 
dhe dhuna. Të dish të presësh do të thotë t'i rezistosh 
kërcënimeve dhe joshjeve të së tashmes, të mos e 

lejosh veten të standardizosh dhe 
të mos përshtatesh. Të dish të 
presësh do të thotë të mos 
dorëzohesh, të mos kapitullosh 
përballë fuqisë së tepërt të fuqive 
të kësaj bote dhe përballë pafuqisë 
së vet, por të jetosh me kokën lart. 
Të dish të presësh është besnikëri 
në besim. Shpresa jo vetëm që i jep 
krahë besimit, por edhe e bën atë të 
aftë të rezistojë dhe të qëndrojë 
deri në fund (Krh. J. Moltmann, 
Etika e shpresës, Brescia 2011).

Motër Dila Shtjefni
Françeskane e Zojës së Papërlyer

RRUZARJA SI LUTJE NDËRMJETËSIMI

Në këtë artikull do të ilustrohet shkurtimisht 
domethënia dhe vlera e lutjes së Rruzares si lutje 
ndërmjetësimi. Çfarë është lutja e ndërmjetësimit, 
kush ndërmjetëson dhe te kush?

Data 7 tetor liturgjikisht është kushtuar Virgjrës 
Mari si “Zoja Rruzare”. Kjo datë nuk lidhet me 
ndonjë dogmë mariane, as me ndonjë të shfaqur të 
Zojës, por lidhet me një ngjarje historike që shkon 
jashtë kornizave të fesë e të besimit të krishterë. 
Pra, lidhet me një betejë të ashpër në mes flotës 
turke /myslimane  dhe flotës së të krishterëve, 
betejë e zhvilluar në Lepanto (afër gjirit të Patres në 
Greqi) me 7 tetor 1571. Kjo betejë kurorëzohet me 
fitoren e madhe të të krishterëve kundër flotës 
turke.

Fitorja i atribuohet ndërmjetësimit të Virgjrës 
Mari, aq sa papa Pio V (1566-1572) vendosi t'ia 
dedikojë 7 tetorin Zojës sonë të fitores duke shtuar 
titullin "Auxilium Christianorum" (Ndihma e të 
krishterëve) në Litanitë e Loretos. Mirëpo,  Papa 
Pio i V vdes me 1 maj 1572  e pasardhësi i tij papa 
Gregori i  XIII (1572-1585), më pas, me 
Kushtetuten Monet Apostolus 11 prill 1573, e 
transformoi festën në Zonja jonë e Rruzares e cila 
do të festohej solemnisht të dielën e parë të muajit 
tetor në të gjitha kishat që i kushtohen Rruzares.

Cilat ishin shenjat që shoqëronin të krishterët në 
këtë betejë?

Shenjat që shoqëronin flotën e krishterë ishte 
Kryqi midis Apostujve Pjetër dhe Pal të mbizotruar 
nga motoja konstantiniane  “In hoc signo vinces” 
(nën këtë shenjë do të fitosh).  Ky simbol, së bashku 
me figuren e Zojës Mari dhe mbishkrimin “S. 
Maria succurre miseris”, (Shenjtja Mari ji ti ndihma 
e të pambrojturve, e nevojtarëve). Këto shenja ishin 
të vendosura në një postër të dukshëm në anijen e 
parë, në anijen kryesore, i cili do të ishte i vetmi që 
do të valëvitej në të gjithë kampin e krishterë. Në 
fillim të betejës, kur do të jepej kushtrimi i luftës 
dhe i topit të parë turk, luftëtarët e krishterë do të 
bashkoheshin në një lutje ndërmjetesuese drejtuar 
Jezu Krishtit dhe Virgjërës Mari. Dhe ndodhi që 
lufta përfundoi me fitoren e të krishterëve.

Duke u nisur nga ngjarja e sipërpërmendur lind 
pyetja: çfarë është ndërmjetësimi i Virgjërës Mari? 
Në fillim të shekullit XX e sidomos në vitet para 
Koncilit të dytë të Vatikanit (1962-1965), ishte 
ngr i tu r  n jë  pe t ic ion  për  t ë  përkuf izuar 
ndërmjetësimin e Virgjrës Mari në definicion 

 Çfarë do të thotë ndërmjetësimi në lutje, kush 
mund të ndërmjetësojë?



22

Në momentin e Lajmërimit të engjëllit Gabriel 
Virgjërës Mari, duket më qartë kuptimi i këtij 
koncepti: “Të falem o Hirplote, Zoti është me ty” 
(Lk 1,28 ). Pra, ajo është e shenjtë me Hyjin, dhe 
është krijesë, njeri me njerëzit. Në këtë kontekst 
Maria eshtë vendosur ndërmjet Hyjit të shenjtë dhe 
njeriut mëkatar. Por pasi Maria sjell në botë Birin e 
Hyjit i cili bëhet Njeri në kraharorin e Virgjërës 
Mari, Ai bëhet “i vetmi Ndërmjetës” ashtu sikurse 
na e thekson shën Pali në letrën e tij drejtuar 
Timoteut (2,5). 

Paqartësia e fjalës “Ndërmjetës”

Kemi parasysh figurën e Moisiut në Besëlidhjen 
e Vjetër? Ai është një “ndërmjetës” që referon 
fjalën e Zotit popullit. Është Zoti që zbret me 
iniciativën e vet dhe thërret Moisiun të ngjitet në 
mal, pastaj Moisiu zbret për t'i referuar popullit 
fjalët e Hyjit, ndërsa Jezusi në Ungjill thotë: keni 
dëgjuar se qe thënë..., e unë po ju them... Pra, Jezusi 
nuk është si Moisiu që referon fjalën e vullnetin e 
Hyjit, por Ai shpall Mbretërinë sepse Ai vetë është 
Zot. Profetët gjithashtu referojnë gjërat e Zotit 
popullit. Po Jezusi? Ai nuk është vetëm si 
ndërmjetësues në mes Hyjit e njeriut, por Ai është 
Hyj me Hyjin e njeri me njerëzit. Ai nuk është 
ndërmjet Hyjit e njerëzve për t'i afruar, por Ai është 
ura që lidh dy brigjet, dy realitetet, atë  hyjnor me 
atë njerëzor dhe i bashkon në të vetmin Person të tij. 

Paqartësia kryesore qëndron në faktin se fjala 
Ndërmjetës ka dy kuptime: është ai që pajton 
kundërshtarët, në teologji njeriun me Hyjin. Një 
ndërmjetës duket gjithashtu në sy të publikut si ai 
që krijon komunikim ose afron kundërshtarët që 
qëndrojnë larg. Kur ky ndërmjetësim bëhet shumë i 
vështirë, kur kundërshtarët mbajnë distancë, 
atëherë ndërmjetësuesi mund të bëjë apel edhe 
ndërmjetësuesve tjerë. Sa më shumë ndërmjetës, aq 
më i besueshëm bëhet ndërmjetësimi. Një shembull 
i thjeshtë, kur kalohet në një lumë pa urë: sa më 
shumë gurë të vihen në mes dy brigjeve të lumit aq 
më lehtë kalohet në anën tjetër, pra në mungesë të 
urës.

Në kohën e Krishtit, grekët nuk njihnin tjetër 
përveç ndërmjetësimit të mesëm, e gnostikët në 
kulturën e tyrë e paraqitnin ndërmjetësimin si një 
zinxhir të gjatë eonesh nëpër të cilin njeriu mund të 
komunikonte në distancë me Hyjin trashendent. Në 
këtë kontekst, koncepti i ndërmjetësimit a i 
përshtatet Marisë?

dogmatik, por teologët nuk e mbështetën këtë 
iniciativë. Ky koncept ishte bërë i zakonshëm në 
predikimet e meshtarëve, sepse shpresonin në një të 
ardhme të shpejtë të shpallej nga Kisha “Maria 
Ndërmjetëse”. Pse ndodhi ky abstenim? Sepse ishte 
krijuar një disekuilibër shokues: atëherë të gjithë 
besimtarët e dinin se Maria ishte “Ndërmjetëse”, 
por shumica prej tyre injoronte që Jezu Krishti 
është Ndërmjetësi i vërtetë e që Ai është sipas shën 
Palit “i vetmi Ndërmjetës” (1Tim 2,5). E nëse ky 
term frymëzonte predikime të zjarrta, ato ishin 
shpeshherë sipërfaqësore dhe jo koherente. Pse? 
Sepse kishte paqartësi në përdorimin e termeve. 

Nga ky moment nuk ka më vend për ndërmjetës 
të tjerë. Për të shtuar një tjetër do të duhej të prishej 
kjo urë që lidh në mënyrë të përsosur Hyjin dhe 
njerëzit. Jezu Krishti Zot e Njeri është i vetmi 
Ndërmjetës. Ky ndërmjetësim ontologjik, Fjala e 
mishëruar vërtëtohet e kompletohet nëpërmjet 
provës së madhe të dashurisë duke dhuruar jetën e 
tij për njerëzit që i do. Nëpërmjet Mishërimit, Ai 
është bërë Urë; e nëpërmjet flijimit të tij është bërë 
Pontifex, (ndërtues urash). Dashuria e tij e 
kryqëzuar është më e fortë se gjithë e keqja, 
shkatërron mëkatin dhe çliron njeriun duke i hapur 
rrugën drejt Hyjit. Ja pse që atëherë nuk ka më vend 
për ndërmjetës tjerë. Të gjitha tjerat janë mjete, 
mënyra që vetëm brenda këtij ndërmjetësimi kanë 
kuptim dhe efikasitet. Të gjitha këto: Sakramentet, 
ndërmjetësimi i shenjtërve ndodhin në Korpin e 
Krishtit edhe vetë Maria është ndërmjetësuese në 
Krishtin e jo jashtë këtij dimensioni. Ndërmjetëse 
në Jezu Krishtin. Çfarë do të thotë, si realizohet ky 
ndërmjetësim?

Kjo formulë është propozuar për herë të parë në 
kohën e Papa Pio XII (1939-1958), nga një teolog 
luteran gjerman, shumë i hapur për dialog 
ekumenik Hans Asmussen (1898- 1968). Ai ishte i 
shkandulluar nga teologjia katolike për titullin 
“Maria Ndërmjetëse” shprehje që në pamje të parë 
bie në kundërshtim me mësimin e shën Palit 
apostull. Por ai pranonte këtë titull, nëse do të 
saktësohej: Mediatrix in Christo, Nërmjetëse në 
Krishtin; sepse vetëm Jezusi është kryqëzuar, 
vetëm Ai ka vdekur dhe është ngjallur, vetëm Ai ka 
përmbushur flinë pajtuese. Ndërsa Maria i është 
bashkuar kësaj flije, ajo ka marrë pjesë, në një farë 
mënyre sikurse besimtarët marrin pjesë në meshë 
thotë ai. Kjo shprehje na bën të reflektojmë neve si 
pjesëmarrës në meshën shenjte. Me çfarë besimi 

Ndërmjetës vjen nga latinishtja medium që do të 
thotë mes në kuptimin e qendrës, në mes, ndërmjet, 
por gjithashtu edhe rruga si të arrijmë një qëllim. 
Për atë disa autorë të shekullit të XVII e quanin 
Marinë mjet, ose mënyra si të fitohej hirin, si t'i 
qasemi hirit të Hyjit, më shumë se Ndërmjetëse.

Pse Jezu Krishti është i vetmi Ndërmjetës? 

vijmë, qëndrojmë e marrim pjesë? Çfarë besojmë? 
Shën Gjon Pali II (1920-2005) në Enciklikën e 

tij Redemtoris Mater e thekson qartë pjesëmarrjen e 
M a r i s ë  n ë  n d ë r m j e t ë s i m i n  e  K r i s h t i t : 
(Ndërmjetësim amnor e quan ai për të cilësuar 
natyrën e pjesëmarrjes dhe limitet); «Roli amnor i 
Marisë kundrejt njerëzve nuk e errëson në asnjë 
mënyrë as nuk e zvogëlon ndërmjetësimin unik të 
Krishtit, por e bën të dukshëm efikasitetin e tij», 
sepse e dimë «vetëm një është ndërmjetësi midis 
Hyjit e njerëzve, njeriu Jezus Krisht» (1Tim 2,5). 
Ky rol buron, sipas pëlqimit të Hyjit, «nga begatia e 
m e r i t a v e  t ë  K r i s h t i t ,  t h e m e l o h e t  m b i 
ndërmjetësimin e Tij, nga Ai varet në mënyrë 
absolute dhe nga Ai e nxjerr të gjithë efikasitetin e 
tij». Ngjarja e ndodhur në Kanë të Galilesë na ofron 

pikërisht në këtë kuptim një paralajmërim të 
ndërmjetësimit të Marisë, krejtësisht e orientuar 
drejt Krishtit dhe me një qëllim të qartë, që të 
zbulojë fuqinë shpëtuese të Tij (RM 22).

Një element tjetër që e bën Marinë më të 
pranueshme në “ndërmjetësimin” e saj është edhe 
misteri i Shoqërisë së shenjtërve, mister shumë i 
rëndësishëm, sepse na bën të besojmë në fuqinë e 
ndërmjetësimit të Marisë, e kështu edhe në 
mundësinë për ta thirrur në ndihmë. Në fuqinë e 
Shoqërisë së shenjtërve besojmë se përveç Kishës 
së dukshme, e përbërë nga të krishterët e gjallë, 
ekziston edhe një Kishë e padukshme e përbërë nga 
të zgjedhurit që gjenden në praninë e Zotit. 

Duhet të dimë se këto dy kisha nuk janë të 
shkëputura, as të panjohura njëra për tjetrën, por 
ekziston një lidhje e mistershme që bashkon 
besimtarët e Kishës tokësore me të lumturit e qiellit 
ku Maria zë një vend të veçantë. Lumturia e qiellit 
është në përpjestim me meritat e fituara në tokë; e 
meritat maten me dashurinë e shenjtërinë e jetës. 
Nëse është kështu, kush mund të matë shenjtërinë e 
përsosmërinë e Marisë që qe zgjedhur për të qenë 
Nëna e Krishtit? E ngritur në lavdinë e qiellit mbi 
çdo krijesë , vendi i saj do të jetë menjëherë pas 
Birit i cili është Ndërmjetësi suprem.

Prandaj siç e thekson edhe kard. H. Newman, 
interesi për misterin e Nënës së Hyjit është një 
rrjedhojë natyrore, një mister i studiuar me 

theksime të ndryshme, por gjithmonë brenda një 
qasjeje biblike, historike dhe patristike. Ai pohonte 
se nëse Kisha katolike ka ruajtur fenë gjatë 
shekujve, kjo ka ndodh sepse ajo ka nderuar 
gjithmonë Virgjërën Mari; se titulli “Nëna e Hyjit” 
ka bërë që të tejkalohen të gjitha herezitë kundër 
Krishtit.  Kështu që, të animuar nga nje fe e fortë 
dhe e jetuar mirë, nga një studim impenjues dhe i 
thelluar, mund të përqafojmë Zbulesën në tërësi e 
mund të kuptojmë më mirë edhe rolin e Marisë 
Nënës së Jezusit në historinë e Shëlbimit dhe në 
jetën e Kishës së të gjitha kohërave edhe mënyrën e 
ndërmjetësimit të saj.

FESTA E VARRËVE TË SHENJTA TË SHËN FRANÇESKUT TË ASIZIT

Dajç,  B. Bunës, 17/09/2023

“…Do të arrijnë për të rikopjuar në vetvete, Jezu Krishtin e Kryqëzuar, aq sa është e mundur për një 
krijesë njerëzore, në gjurmët e Shën Françeskut të Asizit”. (V. Sr Anna Fiorelli Lapini)

Në nder e lavd të Zotit dhe për të mirën e njerëzve.

Motrat Stigmatine   

Në vitin 2019 nxitjen e famullitarit aktual, Dom 
Gjovalin Simonit, dhe me mbështetjen e Motrave, u 
hap kopshti “E Lumja Marie Tuci”, në ambientet e 
shtëpisë së Motrave, me një total nga 27-30 fëmijë të 
përbërë nga dy besimet fetare. Pothuajse është një 
rikthim i misionit edukativ-formues i brezit më të rinj 
të së ardhmes së këtij fshati.  Në mbyllje të këtij 
kremtimi u bë një pantonim i shkurtër mbi 
përshpirtërinë e Bijave Stigmatine, nga të rinjtë dhe 
motrat.

Faleminderit Motrave të bashkësisë që me 
përkushtim shërbejnë në këtë famulli. 

Karizma e Motrave Stigmatine: Të sodisim të 
Kryqëzuarin dhe t'i shërbejnë atij në të kryqëzuarit e 
kohës. Kur Motrat erdhën  në Shqipëri, më 13 qershor 
1879  ju kushtuan veprave të mëshirës dhe  mësimit 
fetarë për më të braktisurit e të mënjanuarit, me pas 
punuan për formimin dhe promovimin e gruas në 
veçanti. Misioni i tyre zgjerohej gjithnjë e më shumë 
me kërkesë  të  Ipeshkvijve  të Dioqezave në Shqipëri.  
Kuvendi i Dajçit ishte hapja e pestë e misionit të 
Motrave.  

Besimtarët e Dajçit janë kujdesu gjithmonë për 
Motrat, në mënyrë që atyre të mos u mungojë asgjë. 
Për këtë ju jemi përherë mirënjohëse e lusim Zotin që 
t'ju shpërblejë me të mirat e tij. 

Me 18 shtator 1924, dy Motra  të shoqëruara prej 
famullitarit të nderuar, Dom Luigj Zojsi, u nisën për 
herë të parë drejt fshatit Dajç, ku njerëzit e devotshëm 
dhe entuziastë kishin dalë për t'i pritur. Pasi hynë në 
proçesion në Kishë, famullitari i zellshëm iu drejtua 
popullit me disa fjalë për veprën që Motrat do të 
bënin, ndërsa populli, me bekime e falënderime, i 
shoqëroi Motrat drejt banesës së re.

Në festën e Varreve të Shenjta të Shën Françeskut,  
Motrat Stigmatine,  përjetuan  hirin e Zotit me hapjen 
e VITIT JUBILAR, 2023 – 2024 në përgatitje të 100 
vjetorit (1924-2024) të pranisë së tyre në famullinë e 
Shën Jozefit Dajç, B. Bunës. 

Me 27 korrik të vitit 1924, Arqipeshkvi i Shkodrës, 
Imzot Lazer Mjeda, i nxitur nga mëshira e zelli për 
dioqezën,  dhe me pëlqimin e  Provincialit të Fretërve 
Minor, Atë Pal Dodaj, i kërkoi Eprores Gjenerale të 
Institutit, që të hapet një shkollë fetare në Dajç të 
Bregut të Bunës, dhe tua besonte Motrave Stigmatine. 
Për këtë, bëri gati një banesë të fshatarëve, që ndodhej 
diku njëqind hapa afër kishës. 

Më 21 shtator 1924, Motër Feliciana Marconi 
Eprore Provinciale, solli edhe dy Motra të tjera për  
Kuvendin e Dajçit. Të nesërmen,  80 fëmijë, djem e 
vajza, u regjistruan në shkollën e Motrave, fillimisht 
dhanë mësim në kishë, ku edhe i përgatitnin  për 
Kungim  dhe Krezmim, derisa u bë gati ambienti I 
shkollës. 

“Në vitin 1925-26,  Motrat emërohen mësuese nga 
Ministria e Arsimit: Mt Anjese Bonati, Mt Katerina 
Berdica e Giusepina Radovani, Luçije Pavaci e 
Veronika Muzhani në kohë të ndryshme. Motrat 
Stigmatine bënë një punë të kujdesshme, shkolla ka 
rregull, pastërti e disiplinë të lartë, arrijnë rezultatet të 

mira, fitojnë dashurinë e nxënësve dhe respektin e 
komunitet i t ,  duke kontribuar edhe kundër 
analfabetizmit”. (Smalj Bala, Historiku i Shkollave 
dhe Mësuesit e Shkodrës, 1662-1945) 

Periudha e errëte: Në Dajç, kuvendi i parë i 
Motrave u shkatërrua krejtësisht nga regjimi 
komunist dhe aty pas u ndërtua një çerdhe për fëmijë. 
Në vitin 1946, Motrat u dëbuan nga Kuvendi, u 
pezullua aktiviteti i tyre, por në fshehtësi vazhduan 
misionin përcjellës të fesë me anë të pagëzimit, 
kujdesit për meshtarë në burgje, duke bashkëndarë 
vuajtët  me popullin në qëndresë. 

Liria e besimit: Pas komunizmit, në vitin 1991-92, 
populli dhe ish Kryetari i Komunës Tonin Pali, ua 
kthyen shtëpinë (çerdhen) Motrave Stigmatine. U 
emëruan dy Motra në famulli në Dajç: Mt Liljana 
Radovani e Mt Elena (Shaqe) Parubi të cilat shërbenin 
me thjeshtësi e përvujtëri, falënderonin Zotin për 
rikthimin e lirisë fetare, ishin të gëzuar edhe pse 
jetonin në mënyrë shumë të varfër.

Që në vitin 1992, prania e Motrave vazhdoi në 
mesin e njerëzve, duke i kushtuar kujdes formimit 
fetarë të rinisë, gjallërimit të liturgjisë, mirëmbajtjes 
së kishës, shoqërimit të Legjionit të Marisë. Një 
vëmendje të veçantë ia kushtuan të sëmurëve, të 
vetmuarve duke  iu çuar atyre Kungimin e shenjtë, 
duke  bërë vizita mjekësore, në bashkëpunim me 
meshtarët e famullisë dhe me doktorë të ndryshëm 
shqiptarë dhe të huaj. 

Mesha e hapjes u kryesua nga Arqipeshkvi i 
dioqezës Shkodër-Pult, Imzot Angelo Massafra OFM, 
ku morën pjesë; Kustodi i Fretërve Minor  Atë Pashk 
Gojçaj, Zv Gjenerale Mt. Dukata Radoja, famullitari 
Dom Gjovalin Simoni, Dom Ardian Arra, rregulltarë e 
besimtarë të pranishëm.

UNGJILLI ISHTE BUSULLA QË UDHËHOQI  MARTIREN TONË!

Festa e të Lumes Marije Tuci, në Kishën e motrave Stigmatine në Shkodër

Të dashur besimtarë, duket 
sikur herë pas here ka një lloj 
simetrie mes skenave që na ofron 
Shkrimi Shenjtë dhe atyre që kanë 
ndodhur në Shkodër. Jerusalemi, 
simboli i besimit, tempulli ku 
banonte Zoti në 10 fjalët e tij, që 
ishte vendi i shpresës dhe i 
adhurimit u be vendi i dënimit dhe 
vdekjes së Zotit. Ndërsa ky vend që 
sot jemi mbledhur se bashku, dikur 
ishte streha ku u rritën dhe u 

formuan sa e sa laike e motra e ndër to edhe e lumja 
Marije Tuci. Si për ironi, kjo kishë, në këtë vend ju 
be gjyqi sa e sa klerikëve. Nga ky altar  ku sot 
lartësohet  lutja e jonë ku përkujtojmë vdekjen e 
ngjalljen e Krishtit, rrëgjimi e ktheu në gjykatore të 
dënimit vuajtjes dhe vdekjes. Ndër ata që mori 
dënimin në këtë vend ishte edhe dom Frano Ilia që 
para dy ditëve kemi përkujtuar kalimin e tij në 
amshim. Sot jemi përsëri në këtë kishë jo për të 
gjykuar por për tu lutur, jo për t'u hakmarrë por për 
të falur. Ungjilli ishte busulla që udhëheqin Marien. 
Ajo ishte e sigurt se lakmitarët e kësaj bote mund ti 
vrisnin trupin por kurrë shpirtin.  Ruhuni nga 
njerëzit, se do t'ju dorëzojnë nëpër sinedra, do t'ju 
fshikullojnë, do t 'ju tërheqin zvarrë para 
qeveritarëve e mbretërve për shkak të emrit tim, por 
mos u shqetësoni… të gjithë do t'ju urrejnë për 

“Ishte ditë e marte, sepse atë ditë pata shkue në 
kishën Shën Ndout në Laç, dhe kur u ktheva mora 
vesh për arrestimin e saj”. Kështu e përshkruan 
motra Liza fillimin e kalvarit të vuajtjeve së të 
lumes Marije Tuci. Vajza e shkathët dhe 
inteligjente, e virtytshme dhe altruiste. Marija lindi 
dhe hodhi shtatin në malësitë e Mirditës qe 
pagëzuar nga si vëllai i saj në qiell i Lumi Jake 
Bushati, atëherë ishte famullitar në famullinë e saj. 
Si duket Zoti e kishte zgjedhur e thirrur që në 
barkun e nenës. Në moshën 12 vjeçare do të linte 
familjen dhe do t'u bashkohej motrave Stigmatine 
për të vazhduar shkollën dhe formimin e saj. Vitet e 
formimit ishin ditët e numëruara ku Zoti hodhi e 
rriti farën e fesë në jetën e saj.  Vajza e bukur me 
ideale të larta, katolike e bindur dhe e zellshme për 
t'i shërbyer vreshtit të Zotit, shumë shpejt do t'i bie 
në sy regjimit të kohës të cilët do t'i 
këpusin ëndrrën në lule të rinisë. 
Sapo arrin moshën e pjekurisë 18 
vjeçe Maries i duhet të kalojë në 
sprova të mëdha, apo si na tha 
ungjilli i Lukës sot, “po ju dërgoj si 
delet mes ujqve”. Në fakt në ketë 
rast ujku nuk është thjesht një 
metaforë apo imazh simbolik por 
një realitet i hidhur që i shkatërroi 
jetën dhe trupin kësaj vajze. Si sot 
74 vite më parë, me burgosjen e saj, 
do  t ë  burgosesh in  nd jen ja t 
njerëzore, cinizmi i persekutorve 
do marshonte me urrejtjen e 
djallosur e të shfrenuar, torturat e 
p a p ë r s h k r u e s h m e  d o  t ë 
shpër fy tyronin  kë të  h i jesh i 
Mirdite, edhe pse çdo stigmë e saj 
do të shndërrohej në aureolë 
shenjtërie.

shkak të emrit tim por mos u shqetësoni… Mos keni 
frikë nga ata që vrasin trupin, por nuk mund të 
vrasin shpirtin. Keni frike nga ata që mundtë të 
shkatërrojnë edhe shpirtin edhe trupin. Edhe pse 
përndjekja e tyre ishte arbitrare dhe një ferr i 
vërtetë, Marija por edhe martirët tanë treguan para 
persekutorve të njëjtat ndjenja, mbajtën të njëjtin 
qëndrim, që pati mbajtur Krishti: falje, besnikëri, 
qëndresë, vëllazëri, mëshirë. Ky qëndrim i të lumes 
Marije bëhet për motrat Stigmatine por edhe për ne 
të gjithë busulla, që na orientojnë drejt dritës, drejt 
mbretërisë së Hyjit, që duhet ndërtuar edhe mbi 
këtë tokë. Sot në një kohë kur bota bëhet më e 
trazuar se kurrë Martirët bëhen dëshmitarë 
paraprijës të atij njerëzimi të ri, që nuk mbjellin në 
histori luftëra, përçarje e vrasje të njerëzve të 
pafajshëm, por siç na tha libri i zbulueses do të 
bëhen paradigma e faljes, paqes dhe gëzimit. Në një 
letër që Maria shkruan nga qelia shprehet: “Ditët e 
mia këtu në tokë janë duke mbaruar, dëshira e 
kolonelit (Helmi Seiti) të ma marrë jetën, u 
realizua.

Marije Tuci, e lumja e vetme femër në listën e 38 
martirëve, është dëshmia e gjallë e forcës së fesë, 
është një Mari si ajo e Jerusalemit në historinë tonë 
kombëtare; i përngjet jo vetëm nga besnikëria e 
virtytit por edhe nga bukuria e trupit dhe e lirisë e si 
një arkë besëlidhje, na sjell gjithnjë ndërmend, që 
vetëm e Vërteta na bën të lirë. Elumja Mari e ndjeu 
fort afër vetes praninë e Nenës se Krishtit, emrin e 
të cilës mbante me nder. Me te, qysh e vogël, qe 
lidhur fort nga një devocion i thjeshtë dhe i thelle, 
nëpërmjet Rruzares, qe as ajo vete s'e mbante mend 
kur kishte mësuar ta thoshte. Për ketë lidhje te 
ngushte, dëshmojnë edhe ato 24 kokrra te verdha, 
mbetje të Rruzares qe i janë gjetur mes gishtave kur 
e rinxorën kufomën nga dheu. Rruzare qe as 
sigurimi nuk mundi t'ia hiqte nga duart kur vdiq.

“Kriminelët e tij nuk lanë torturë pa provuar mbi 
trupin tim”. E vetëdijshme se i kishte ditët e 
numëruara, nuk e ushqej kurrë ndjenjën e urrejtjes 
apo të hakmarrjes as nuk e humbi asnjëherë paqen 
që i buronte nga feja në Krishtin. E para se të 

kalonte nga kjo jetë tha: Falënderoj Zotin, që ditët e 
fundit të jetës po i kaloj në liri.   Asaj stuhie 
poshtërimi vuajtje dhe gjaku e lumja Marie na 
siguroi se nuk ishte vetëm por Zoti ishte me të, e 
ngushëllonte në vuajtje, ngjitej në Kalvar me ta, 
pësonte me ta, qante me ta. Jeta e të lumes Marie 
Tuci na mëson se Krishti është i pranishëm në 
secilin person e sidomos në ata që vuajnë dhe 
persekutohen për shkak të emrit të tij. 

Dom Artur Jaku

NË FAMILJE GJEJMË ÇDO LLOJ QASJEJE KATEKISTIKE 

Përshëndetja e Imzot Angelo Massafra-s në Asamblenë Dioqezane
Fshati i Paqes, 11 shtator 2023

Të mos bëjmë të njëjtin gabim si ata që në rrjetet 
sociale bëhen të ashtuquajturit “luanë të tastierës”, që të 
shqyejnë me fjalë duke u ankuar për gjithçka dhe për 
këdo, por duke u fshehur pas ekranit të kompjuterit apo 
të celularit pa treguar fytyrën e tyre të vërtetë. Secili prej 
nesh është thirrur të përfshihet personalisht dhe të japë 
ndihmën dhe kontributin e vet për të mirën e Kishës.

U uroj të gjithëve sërish një ditë të mbarë 
vëllazërimi, studimi dhe rritjeje kishtare.

Pra, tema e familjes na ofron mundësinë që t'i 
rishikojmë sistemet tona baritore sipas një logjike të re, 
atë që na ofron Sinodi dhe që ne nuk mund dhe nuk duhet 
ta neglizhojmë.

Përshëndes të gjithë ju që pranuat ftesën time për të 
marrë pjesë në Asamblenë tonë dioqezane në fillim të 
këtij viti baritor, duke ju uruar që të kaloni qysh në fillim 
një kohë vëllazërimi, që të jetë edhe frytdhënëse, duke na 
sjellë dobi neve personalisht dhe rrjedhimisht krejt 
Arqidioqezës.

“Duhet të vëmë në zbatim dhe në lëvizje proceset 
për një ndryshim të vërtetë sinodal”.

Mendoj se është e qartë logjika që na udhëhoqi në 
zgjedhjen e temës së Sinodit që do të na mbajë të 
angazhuar në pjesën e dytë të takimit; ndoshta tema e 
pjesës së parë, ajo që i kushtohet “familjes”, meriton një 
fjalë më tepër.

Natyrisht, kjo nuk ka të bëjë vetëm me famullitarët 
në bazë të mbarështimit të tyre, por me krejt bashkësinë 
kishtare në të gjithë gjymtyrët e saj. Ati i Shenjtë nuk 
pushon kurrë duke na kujtuar detyrën që të punojmë së 
bashku, duke kapërcyer kufizimet e vendosura nga 
shekuj klerikalizmi. Sigurisht që respektimi i roleve 
është i shenjtë, por të punojmë së bashku është një 
detyrë.

Tani, pikërisht shtytja për si energji që na jepet nga 
tema e sinodit na shtyn ta rishikojmë qasjen tonë, duke i 
dhënë hapësirë më të madhe asaj që na lejon të kryejmë 
një baritore më organike dhe të integruar. Ja, pra, tema e 
familjes, si një fushë në të cilin mund të gjendet çdo 
grupmoshë dhe çdo situatë jetike në të cilën mund të 
kumtohet Ungjilli i Jezu Krishtit.

Sot do të flasim për itineraret katekumenale për 
familjen (dhe gjej rastin të falënderoj Dom Jetmirin dhe 
Motër Ritën [për kursin e bërë dy vjet më parë] dhe për 
punën e tyre përgatitore dhe për atë që do të na ofrojnë), 

por ky është vetëm hapi i parë, sepse të gjithë duhet të 
ndihen të përfshirë në këtë interes të ri, që duhet të 
zhvillohet në Dioqezë lidhur me këtë temë. Çdo laik, 
rregulltar dhe rregulltare, si dhe çdo prift do të duhet ta 
pyesë veten se si ta zhvillojë këtë qasje të re baritore. 
Bashkësitë famullitare, duke filluar nga këshillat 
baritore, do të duhet të mblidhen për ta lidhur 
përmbajtjen e baritores familjare me situatën konkrete të 
bashkësive përkatëse.

Duke thënë këtë, mendja më shkon te Sinodi. Nuk 
duhet ta humbasim prej syve këtë ngjarje të madhe 
kishtare. Përgjigjja ndaj një pyetësori nuk na liron nga 
përkushtimi për të vazhduar ndjekjen e punës së Sinodit, 
duke pranuar zgjedhjet dhe parimet e tij frymëzuese: 
bëhet fjalë për “sentire cum Ecclesia”-n tonë, të qenit 
tonë pjesë e gjallë dhe aktive e Kishës universale.

Vitet e fundit i është dhënë shumë hapësirë formave 
të veprimtarisë baritore të natyrës sektoriale, siç është 
baritorja e rinisë, të cilës i janë kushtuar një sasi e madhe 
burimesh dhe energjish. Megjithatë, ajo mbetet një 
veprimtari sektoriale, e cila, sado e drejtë dhe e 
detyrueshme, e ka të vështirë të jetë “sinergjike”, sepse 
ndërthuret pak me fusha të tjera të jetës kishtare.

Në fakt, në familje gjejmë çdo lloj qasjeje 
katekistike dhe liturgjike (p.sh. pagëzimi dhe 
sakramente të tjera të fillimit të jetës së krishterë, ashtu si 
edhe përgatitja për martesë); ekziston edhe mundësia e 
kryerjes së veprave të mëshirës (p.sh. baritorja e 
shëndetit me të moshuarit dhe të sëmurët). Në familje 
lindin dhe zhvillohen thirrjet për jetën martesore, të 
kushtuar dhe meshtarake (një baritore e mirëfilltë 
thirrore nuk mund ta shpërfillë kontributin e familjes dhe 
përfshirjen e çdo anëtari të familjes); për të mos folur për 
faktin se sot çdo zgjedhje jete rrezikon të mos 
konsiderohet më si thirrje e Hyjit!

Nga kjo varet dëshmia jonë e krishterë: na e kujton 
këtë gjë tema e zgjedhur për pjesën e dytë të takimit tonë, 
për të cilën falënderoj Atë Bernardin për gatishmërinë e 
tij për të qenë i pranishëm mes nesh dhe për të na 
ndihmuar me kontributin e tij.

Kronisti

«RRNOFT KRISHTI MBRET»

Memoriali i 7 Martirëve të Kishës Katolikëve nga Dukagjini

Me dt. 26 Shtator 2023 rrezet e para të diellit 
përshëndet vargun e gjatë të automjeteve të cilat po 
udhëtonin drejt Shalës e pikërisht në Breg te Lumit 
ku në oborrin e Kishës së Shën Shtjefnit martir - I 
mbështjell me flamurin kuq e zi do i priste 
memoriali me 7 emrat të Martireve të Kishës 
Katolike. Qelli i kaltër dhe krejt lugina e Shalës do 
jehonte nga zëri i kambanave të kishave të Abatit, 
Gimajve, Thethit dhe Shën Shtjefnit. E magjishme 
kjo atmosfere e cila lajmëronte se pas pak do 
fillonte festa e Bekuar. Pas mikpritjes nga banoret e 
famullisë dhe komisionit organizativ në orën 11.00 
filloi Mesha e Shenjtë e cila u kremtua nga Imzot 
Angelo Massafra kryetar i Konferencës Ipeshkvore 
të Shqipërisë së bashku me disa meshtarë. Në 
homelinë e tij solli falënderimet ndaj Zotit për 
shembullin e Martirëve dhe kërkoj ndërmjetësin e 
tyre për popullin e Dukagjinit dhe krejt Shqipërinë. 
Pas Kremtimit të Meshës do bekohej memoriali i 7 
martirëve. 7 fëmijë të Dukagjinit mbanin në duar 
nga një qiri të ndezur simbol i trashëgimisë së 
Dritës së Martirëve për brezin që ka lindur dhe po 
rritet në Dukagjin. Memoriali u zbulua nga Imzot 
Angelo Massafra në shoqërinë e Himnit të flamurit 
interpretuar nga tenori Lukë Mllugja dhe u bë 

bekimi i Memorialit nga Imzot Angelo, të cilit ju 
dhurua një stolë e qëndisur me simboliken e 
Martirëve dhurate kjo nga Gjin Markaj.  Pastaj 
koordinatori i aktivitet Mark Rupa ftoj Dedë 
Prendaj për fjalën e rastis i cili bëri një pasqyrim 
historisë dhe aktit të martirizimit të 7 bijve të 
dukagjinit të cilët duke ja dhuruar jetën Krishtit nuk 
pranuan ti binin mohit as para grykës së pushkës 
dhe torturave çnjerëzore. Tek dëgjojë jetën dhe 
veprën e këtyre Martirëve në shpirt rritej ndjenja e 
falënderimit për Zoti që i ka fal, për familjen 
Dukagjinase që i rriti dhe i edukoj, për Kishën 
Shqiptare që i edukoj dhe i shkolloj. Martirët në 
çastet e fundit të jetës kërkuan falje për ata që po i 
vrisnin. Mesazh që plumbi se zhduku e koha e ruajti 
thesar për brezat. 

«Një monument që flet shumë për të mos 
harruar, por edhe për të përçuar përpara mesazhin e 
rëndësishëm të këtyre martireve! Vlerta shpirtërore 
dhe jeta e martirëve na hapin rruge të reje në 
zbulimin e Dukagjinit në të gjitha aspektet. Prandaj 
së bashku me falënderimet për iniciatorët bëri 
thirrje që të punojmë së bashku për të sjellë Kësaj 

Pastaj në fjalën e tij Kryetari i Bashkisë Shkodër 
Z. Benet Beci cilësoi: 

Në vazhdimësinë e iniciativave dhe projekteve 
të shumta të ideuar dhe realizuar gjithmonë me 
sukses nga Gjin Markaj, Dedë Prendi dhe disa 
shaljanë më banim në SHBA në si komunitet 
dukagjinas krahas falënderimeve të përzemërta 
jemi krenar që Dukagjini ka rritë e po rritë Martirë 
për Fe e Atdhe. Bijë e bija që i kanë përcjell rrezet e 
diellit nga njëra kreshtë tek tjera, nga njëri shekull 
tek tjetri. Për fe e Atdhe jemi së bashku gjithmonë. 

Ishin mjaftë emocionues dëshmitë e familjarëve 
të martirëve (Ndoc Ashta, Zef Nika dhe Pjeter 
Kodra) të cilët shumë prej tyre ishin edhe 
bashkvuajtës në burgje dhe internime.

Trevë vendin që i takon» 

Gjin Markaj ideatori dhe bashkëfinancuesi i 
memorialit, krahas mesazhit që përcjell ky 
memorial, falënderoj Imzot Angelo Massafren dhe 
Meshtarët e pranishëm, P. Gazmend Tinaj 
famullitarin i cili edhe pse jo prezent ndihmoj në 
mirëvajtjen e punëve, Kryetarin e bashkisë z. Benet 
Beci dhe grupin organizativë dhe të gjithë banorët 
që ndihmuan për sistemimin dhe përgatitjen e 
kishës dhe ambientit përreth.  Falënderojmë të gjitha Mediat që ishin të 

pranishme dhe pasqyruan aktivitetin. E sipas traditës mbylljen e ceremonisë e bëri Zef 
Sokoli Vladaj i cili i falënderoj te gjithë të 
pranishmit dhe Gjin Markaj e Dedë Prendaj të cilët 
mundësuan f inanciar isht  real iz imin dhe 
organizimin e kësaj ditë, të cilët në shenje 
mirënjohje i dhuruan një orë dore Zefit.

Pastaj të gjithë të pranishmit ju drejtuan 
trupores së Shën Ndout tek Ura e Shalës për të 
bekuar, bekimin e dhënë një vit më parë nga Ati i 
Shenjtë Papa Françesku për popullin e Dukagjinit 
dhe djalin e tij Gjin Markaj që ka kontribue 
financiarisht për truporen e Shën Ndout. Pas 
bekimit atmosfera festive e kësaj dite dot vazhdonte 
në restorant Zorgji në Theth me drekën e shtruar për 

të pranishmit nga Gjin Markaj dhe Dedë Prendaj.
Në përfundim po sjell për lexuesit edhe disa 

momente nga puna e disa ditëve ë Kishën e Shën 
Shtjefnit nga Altini- nipi Gjinit i cili kishte ardhur 
nga Londra dhe ishte i palodhur duke punuar si 
kosëtarë, murator, kuzhinier etj. Djali i palodhur 
dhe gjithmonë entuziast, Mitri dhe Mirja, Marku, 
Roza dhe Florenci. Dua ta mbyll kronikën me një 
falënderim të madh për mjeshtrit Zef Muri për 
skalitjen e memorialit, Ndue Stakën me djalin e tij 
Franin të cilët edhe pse shiu i binte pothuajse gjatë 
gjithë kohës ata qëndisën me gurë bazamentin e 
memorialit të cilin e dhuroj Dodë Lucaj.

Martirët e Kishës Katolike ndërmjetësojnë 
përpara Krishtit Mbret për Dukagjinin që të jetë 
gjithmonë i bekuar!

 Kronisti

PERSONALITET I SHQUARA I KISHËS 
DHE  SHOQËRISË ANGLEZE

Shën Tomas More (1478-1535)

Bonvisi i dërgon në burg ushqim e një veshje të re 
për ditën e ekzekutimit ( por nuk do ta lejojnë ta veshë). 
Para vendit të ekzekutimit, Tomas More është i 
përzemërt me vrasin që do t'i priste kokën, të cilin e fton 
ta kryejë shpejt punën që i është besuar, prerjen e kokës. 
Urm “Deklaroi se vdiste si nënshtetas besnik ndaj 
mbretit, por në rend të parë e mbi të gjitha besnik ndaj 
Zotit”.

Në realitet, jemi në krizën 
e njohur: Enriku e mohon dhe 
largon Katerinen d'Aragona ( 
gruaja e pastaj vejusha e vëllait 
të vet Arturit), e martohen me 
Anna Bolena, e pastaj arrijnë ta 
ndajë  nga Roma Kishën 

angleze, kryetar të vetëm të së cilës shpall vetveten. Për 
Thomas More, besnikëria kërkon sinqeritetin absolutë 
me mbretin: edhe nëse kjo i kushton irritimin e 
hidhërimin e tij, ai nuk gënjen për asnjë arsye. E kështu 
edhe vepron. Feja ia ndalon të pranojë divorcin dhe 
epërsinë e mbretit në çështje të fesë. E mendon, e thotë, e 
humb vendin e karrierës dhe lejon të dënohet me vdekje, 
pa u lëkundur, pa u përkulur.

15 ditë para asaj dite, për të njëjtat arsye, qe 
ekzekutuar edhe miku i tij John Fisher, ipeshkëv i 
Rochesterit, i cili do të kanonizohet së bashku me 
Thomas More nga Papa Piu XI në vitin 1931. E Kisha i 
përkujton të dy në një ditë të përbashkët.

Thomas More, bir i një magjistrati (gjyqtari), bëhet 
avokat i njohur, administrator i drejtësisë në City 
(Qytet), anëtar i Parlamentit. Nga gruaja Jane Coplt pati 
tri vajza e një djalë; pas vdekjes së saj, martohet për së 
dyti me Alice Middleton. Në Oxford mësoi dashurinë për 
klasikët e vjetër dhe këte e ndau bashkë me Erazmin e 
Rotterdamit, mik i shpeshtë në shtëpinë e tij. E shkruan 
jetën e humanistit italian Giovanni Pico della Mirandola; 
po do të jetë më i njohur (famshëm) dialogu i tij 'Utopija', 
mbi planin e një shoqërie ideale, të qeverisur nga 
drejtësia e nga liria. Është humanist që bartë grathore, që 
bën pendesë, që studion Etërit e Kishës dhe e jeton fenë 
me bindje e gëzim.

Inkurajon familjarët që e vizitojnë në burg në Kullën 
e Londrës e shkruan gjëra të bukura në gjuhën latine një 
miku të tij italian që jeton në Londër, tregtarit të Lukës 
(Lucca), Antonio Bonvisit: “Miku im, më shumë se çdo 
besnikëri e gëzim…Krishti e ruajt shëndosh familjen 
tënde”.

Kur Martin Luteri fillon betejën e tij kundër Kishës 
së Romës, mbreti Enriku VIII i Anglisë shkruan një 

traktat në mbrojtje të doktrinës 
katolike mbi Sakramentet, 
duke marrë lëvdatat e Papës 
Leonit X dhe akuzat e Luterit. 
Këtyre u përgjigjet Thomas 
More, të cilin mbreti Enriku 
VIII e vlerëson për kulturën e 
për integritetin e tij. Shpesh 
këshillohet me të, i beson 
misione të rëndësishme jashtë 
mbretërie. E në vitin 1529 e 
emëron Lord Kancelar, në krye 
të urdhrit gjyqësor. Një vend 
shumë i lartë por edhe i 
rrezikshëm.

Ka lenda r i  k i sh t a r  i  22 
qershorit përkujton, Shën Gjonin 
Fisher, ipeshkëv i Roçesterit dhe 
Shën Tomas More,  mart irë 
anglezë.

Shën Tomas More, lindi më 
1478 e vdiq në vitin 1535. 
Kancelar i mbretit dhe humanist i 
mprehtë, në familje e në politikë 
shprehu një sintezë të rrallë 
sensibiliteti njerëzor e të urtisë 
kristiane. Thomas More qe 
humanist, shkrimtar e politikan 
anglezë, nderohet si shenjtë nga 
Kisha katolike dhe ajo anglikane. 

Më 6 korrik të vitit 1535, pas 
gati tre muajsh burgim, Henriku 
VIII, mbret i Anglisë, ekzekutoi 
Tomas More. Akuza ishte tradhti 
ndaj sovranit nga ana e atij që për 
vite të tëra kishte qenë këshilltari 
më i çmuar i mbretit. Në të vërtetë 
ishte besnikëria e Morit ndaj vlerave të krishtera që e çoi 
atë në podium ekzekutimi me vdekje, sepse Mor refuzoi 
të pranonte divorcin e Henrikut VIII nga gruaja e tij 
Katerina e Aragonës dhe martesën e tij me Ana Bolenën, 
veprim ky që do ta çonte mbretin anglez drejt shkëputjes 
nga Kisha e Romës.

Gjoni Fisher e Thomas More qenë personalitete të 
shquara të Kishës e të shoqërisë angleze, në kohën e 
Enrikut VIII pas divorcit të tij me gruan, pati filluar 
procesi i ndarjes së Kishës së Anglisë nga Kisha e 
Romës. Vdiqën martirë duke dëshmuar së bashku vlerën 
e pazgjidhshmërisë së kurorës së martesës dhe unitetin e 
Kishës. 

R.SH. - Vatikan

Gjoni Fisher e Thomas More qenë personalitete të shquara të Kishës e të shoqërisë angleze, në kohën e 
Enrikut VIII. Vdiqën martirë duke dëshmuar së bashku vlerën e pazgjidhshmërisë së kurorës së martesës 
dhe unitetin e Kishës.



BESIMTARËT SHOQËRUAN FIGURËN E ZOJËS 
ME KËNGË TË PËRSHPIRTSHME!

Të hënën, datë 16.10 2023, famullia “Zoja e 
Shkodrës”, duke ruajtur traditën e vjetër, të shënuar 
në kalendarin kishtar të vitit 1857, kremtoi ditën e 
festës së “Zojës së Shkodrës”. Në këtë ditë u 
celebruan tre meshë, ajo e mëngjesit, dhe më pas 
mesha solemne e orës 1000 e udhëhequr nga 
Arqipeshkevi, Mons.  Angelo Massafra. Kjo ditë 
festive në nder të “Zojës së Shkodrës” përfundoi me 
meshën e darkës, të kremtuar në orën 1800, e 
udhëhequr nga Dom Simo Lulaj. 

Gjovalin Çuni

 Në këtë procesion morën pjesë Arqipeshkëvi 
ynë, Imzot Angelo Massafra së bashku me një pjesë 
të meshtarëve, si dhe të famullitarit të Katedrales, 
Dom Vlash Palaj. Imazhin e Zojës e mbajtën grupe 
të organizuara duke nisur nga ata  të Këshillit 
Baritor të Kishës, dhe më pas grupe të Kishave të 
ndryshme si Don Bosko, të kishës së Fretërve, të 

Kishës së Shën Kollit, organizatave të ndryshme, 
familja Kolping e me rradhë. Me mbërritjen e 
figurës në Katedrale, mijëra besimtarë morën pjesë 
në meshën e orës 1800..

Më pas festa vijoi me organizimin nga 
Këshilli Baritor i një spektakli ku përveç recitimeve 
poetike me kontekst shpirtëror dhe kulturor, 
spektatorë të shumtë ndoqën koncertin e këngëtarit 
të mirënjohur Frederik Ndoci, shoqëruar në disa 
këngë edhe nga zëri melodioz i këngëtares Jozefina 
Guri. 

Aktivitetet në famullinë “Zoja e Shkodrës” 
kushtuar kremtimit të festës së Zojës, sipas 
programit të hartuar, filluan të shtunën, datë 14 tetor 
2023, me procesionin nëpër rrugët e qytetit. Shumë 
besimtarë shoqëruan figurën e Zojës me këngë të 
përshpirtshme dhe uratë nga Katedralja në rrugët e 
Gjuhadolit, Dugajët e Reja, Kisha e Shën Kollit, 
rruga “Marin Biçikemi”, për të përfunduar aty ku u 
nis në Katedrale.

E diela, datë 15.10.2023, pasoi me meshat e 
rastit. Mesha e së kremtes së vigjilies së “Zojës së 
Shkodrës”, në të cilën morën pjesë shumë 
besimtarë u kremtua nga Kostodi i françeskaneve 
Padër Pashko Gojcaj (O.F.M.). Menjëherë pas 
kremtimit të Meshës së shenjtë, besimtarë të 
shumtë admiruan ngjyrat e bukura të fishekzjarrëve 
të hedhura nga kompanieli i Katedrales.

